
АСТАНА – ТУРКИЙ ОЛАМНИНГ 
МОЛИЯВИЙ МАРКАЗИ

Астана шаҳрига ушбу мақомни бериш тўғрисида-
ги қарор 2021 йилда Истанбул саммитида тасдиқ-
ланган “Туркий олам шаҳарларига мақом бериш 
тўғрисидаги Низом” асосида қабул қилинган. 

Пойтахтда илк бор инфратузилмани ривожлантириш 
ва халқаро транспорт йўлакларини молиялаштиришга 
қаратилган “Макон ва йўл” лойиҳасини яратиш ташаб-
буси эълон қилинган эди. «Ўрта йўлак» бўйлаб Caspian 
Integrated Maritime Solutions ва KPMC каби инфратузилма 
лойиҳалари Астана халқаро молия марказида (АХММ) 
тузилган.

АХММ қошидаги «Яшил молия маркази» (ЯММ) Марка-
зий Осиёдаги “Макон ва йўл” ташаббуси учун яшил сар-
моя тамойиллари бўйича ҳудудий идора ҳисобланади. 
ЯММ минтақада барқарор молиялаштиришни ривожлан-
тиришни қўллаб-қувватлайди. 

АХММ Молиявий хизматларни созлаш қўмитаси ахбо-
рот алмашиш, ташкилотлар фаолиятини назорат қилиш 
ва тартибга солиш мақсадида ТДТга аъзо мамлакатлар, 
жумладан, Туркия ва Қирғизистон молиявий ташкилотла-
ри билан қатор шартномалар ва меморандумлар тузди.

Астанага туркий оламнинг молиявий маркази мақо-
мини бериш шаҳар ҳудудидаги иқтисодий ва молиявий 
марказ мавқеини мустаҳкамлайди, мамлакат салоҳияти 
ҳамда сармоявий имкониятларини намоён этади.

ҚОЗОҒИСТОН БОШ ВАЗИРИ ЎЗБЕКИСТОН 
ПРЕЗИДЕНТИ БИЛАН УЧРАШДИ

Қозоғистон Республикаси Бош вазири Алихан 
Смаилов ҚР Президенти топшириғига биноан, Иқ-
тисодий ҳамкорлик ташкилотининг 16-саммитида 
иштирок этиш учун Ўзбекистонга ташриф буюрди.

Тошкентдаги тадбир арафасида Алихан Смаилов мам-
лакат Президенти Шавкат Мирзиёев билан учрашди.

Бош вазир бугунги кунда икки давлат ўртасидаги 
муносабатлар ишонч ва ўзаро англашувга асосланган 
стратегик ҳамкорликнинг ёрқин намунаси эканини таъ-
кидлади.

Алихан Смаилов таъкидлаганидек, олий даражада 
эришилган барча келишувларнинг ижроси Қозоғистон 
Республикаси ва Ўзбекистон Республикаси ҳукуматлари 
назоратида.

Мақсад – икки томонлама ҳамкорлик учун мустаҳкам 
ва барқарор иқтисодий майдон яратиш.

– Ўзбекистон Қозоғистоннинг энг йирик савдо ҳам-
корларидан биридир. Марказий Осиёдаги умумий савдо 
ҳажмининг қарийб 70 фоизи мамлакатларимиз улушига 
тўғри келади. Ўтган йил охирида товар айирбошлаш ҳаж-
ми 30 фоизга ўсди ва илк бор 5 миллиард долларга етди. 
Галдаги режа – ўзаро товар айирбошлаш ҳажмини 10 
миллиард долларга етказиш, – деди ҚР Бош вазири.

Унинг сўзларига кўра, Қозоғистон Ҳукумати Ўзбекис-
тон билан икки томонлама ҳамкорликнинг барча йўна-
лишларини изчил ривожлантиради.

Ўз навбатида, Шавкат Мирзиёев икки давлат ўртаси-
даги стратегик келишувлар ҳаётга тизимли равишда тат-
биқ этилаётганини таъкидлади. Бу савдо, транспорт ва 
сув хўжалиги соҳасидаги ҳамкорликка ҳам тегишли.

– Менимча, мамлакатларимиз ўртасида ҳал қилинма-
ган бирорта ҳам муаммо йўқ. Савдо соҳасида Қозоғистон 
Президенти билан келишилган лойиҳалар янги марра-
ларни забт этишимизга ёрдам беради, – деди Ўзбекистон 
Президенти.

                      24.kz.

Қасим-Жўмарт Тўқаев 
ва Владимир Путин минта-
қалараро ҳамкорлик бўйи-
ча XIX форумида иштирок 
этиб, тор доирада музока-
ралар ўтказди. Президент-
ларнинг учрашуви чоғида 
Қасим-Жўмарт Тўқаев Вла-
димир Путиннинг ташрифи 
икки томонлама муноса-
батлар тарихидаги муҳим 
воқеа эканини таъкидлади.

– Сиз Қозоғистонга XXI асрда 
яхши қўшничилик ва иттифоқчи-
лик тўғрисидаги шартноманинг 
10 йиллиги арафасида ташриф 
буюрдингиз. Бу Қозоғистон ва 
Россия ҳамкорлигининг муҳим 
ҳуқуқий асоси бўлган, кўп қир-
рали алоқаларимизни мустаҳ-
камлаш уфқларини белгилаб 
берувчи кенг қамровли ҳужжат-
дир. Сизни ушбу сана билан 
табриклайман. Умуман олганда, 
ташрифингиз жуда улкан сиёсий, 
тарихий аҳамиятга эга. Қозоғис-
тон билан Россия ўртасида икки 
томонлама ҳамкорлик янги бос-
қичга кирмоқда, – деди Қасим-
Жўмарт Тўқаев.

Учрашувда икки мамлакат 
ташқи сиёсат идораларининг 
мулоқотлари ҳам очиқлик та-
мойили асосида дўстона руҳда 
олиб борилаётгани таъкидланди. 
Сўнгги уч йилда икки томонлама 
иқтисодий ҳамкорлик йўналиши 
сезиларли даражада кенгайгани 
ва Қозоғистонда Россия капита-
ли иштирокида йирик сармоявий 
лойиҳалар амалга оширилаётга-
ни айтилди. 

Қозоғистон атом энергиясидан 
тинч мақсадларда фойдаланиш 
йўлида Россия билан ҳамкорлик 
қилмоқда. Бу икки томонлама 

муносабатлар тарихида янги 
саҳифадир. Маданий-гуманитар 
алоқалар давлатлар ўртасидаги 
муносабатларни ривожланти-
ришнинг муҳим шартидир. Рос-
сия билан ушбу йўналишдаги 
ҳамкорлик тарихи эса узоқ давр-
га бориб тақалади.

Таълим соҳасига эътибор икки 
давлат раҳбарларининг доимий 
диққат марказида. Бу Владимир 
Путиннинг Қозоғистонга ташри-
фи якунлари бўйича эришилган 
келишувларда ҳам ўз аксини 
топди. 

– Ўтган йиллар давомида Қо-
зоғистон билан Россия ўртасида 
эришилган замонавий муноса-
батлар даражаси, шунингдек, 

икки томонлама ҳамкорлик ис-
тиқболлари мамлакатларимиз 
фаровонлигига хизмат қилиб, 
тенг шериклик ва иттифоқчилик 
алоқаларини ҳар томонлама 
мустаҳкамлаш имконини берди, 
– деди В. Путин. – Мамлакатла-
римизнинг умумий тарихи, ма-
даний яқинлиги, шунингдек, мун-
тазам учрашувларимиз тарихий 
алоқалар ривожида муҳим ўрин 
тутмоқда. Ўтган давр мобайнида 
таълим, иқтисодиёт ва бошқа 
соҳаларда имзоланган 340дан 
ортиқ ҳужжат дипломатик алоқа-
ларни ривожлантиришда мустаҳ-
кам пойдевор яратди.

Музокаралар чоғида давлат 
раҳбарлари стратегик шерик-

ликни янада ривожлантириш 
бош мақсад эканлигини тас-
диқладилар. Минтақалараро ва 
трансчегаравий ҳамкорликни 
янада ривожлантиришга алоҳида 
эътибор қаратилди. Томонлар 
нефть-газ саноати, машинасоз-
лик, энергетика, транспорт ва 
логистика, соғликни сақлаш ва 
маданий-гуманитар алоқалар 
каби соҳалардаги ўзаро ҳамкор-
ликнинг муҳим жиҳатларини ҳам 
муҳокама қилдилар.

Қозоғистон ва Россия раҳбар-
лари халқаро вазиятнинг бугунги 
ҳолати ва ривожланиш истиқ-
боллари юзасидан фикр алмаш-
дилар.             

     Akorda.kz.

ҚОЗОҒИСТОН – РОССИЯ: ИСТИҚБОЛЛИ 
ҲАМКОРЛИКНИНГ ЯНГИ ДАВРИ

“Жанубий Қозоғистон” – ҳар бир хонадонга!

НАШР КЎРСАТКИЧИ: 65466

6 ОЙГА ОБУНА БАҲОСИ: 
«Қазпошта» ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

Вилоят фахрийларидан иборат деле-
гация “Султонимга таъзим” маданий-
маърифий саёҳати мобайнида Туркистон 
шаҳрининг диққатга сазовор масканлари, 
тарихий-меъморчилик обидалари, қайта 
тикланган муқаддас қадамжолари ҳамда 
замонавий иншоотларини кўздан кечирди. 

Эски Иқон қишлоғидаги “Улуғ қопқа” ва 
“Ошиқ Юсуф ота” мажмуалари, Миртемир 
музейи, Қорачиқ қишлоқ тарихий-этногра-
фик музейи, Қарноқ қишлоғидаги Шому-
ҳаммад Эшон мадрасаси, Имом Бохилий 
зиёратгоҳи ва янги муҳташам жоме масжи-
ди, Уккоша ота зиёратгоҳи, Туркистон шаҳ-
ридаги Аҳмад Яссавий бобомиз ва унинг 
зурриёди Гавҳари Хуштож она мақбаралари, 

“Карвонсарой” мажмуаси бўйлаб саёҳатлар 
уюштирилди. Саёҳат ва зиёратдан сафар-
нинг барча иштирокчилари олам-олам таа-
сурот олишди. 

Сўнгра фахрийлар республикада ягона 
ўзбек тилида чоп этиладиган давлат газе-
таси – “Жанубий Қозоғистон”нинг маъмурий 
биносида рўзноманинг бош муҳаррири 
Раимжон Алибоев билан учрашди. Таҳри-
рият меҳмонлари рўзномамизни қўллаб-
қувватлаш ҳар бир қалби уйғоқ инсоннинг 
бурчи эканлигини, газетага обуна бўлишда 
ҳар бир миллатпарвар инсон жонбозлик 
кўрсатиш кераклигини таъкидладилар.

Майсара САФАРОВА.

ОБУНА – МУҲИМ МАСАЛА

Куни кеча Туркистон шаҳрида 
вилоят меҳнаткашлари «Олтин куз-
2023» байрам тадбирини ўтказишди. 
Ярмарка ташкил этилиб, унда арзон-
лаштирилган нархларда озиқ-овқат 
маҳсулотлари савдоси уюштирилиб, 
иштирокчилар эътиборига қишлоқ 
хўжалиги техникаси, давлат дастур-
лари доирасида қўлга киритилган 
бошқа ютуқлар ҳавола қилинди.

Қишлоқ хўжалиги меҳнаткашла-
ри кунига бағишланган тантанали 

маросимда вилоят ҳокими Д. Сати-
балди иштирок этди. Минтақа раҳ-
бари ярмарка ва кўргазмани томоша 
қилди, сўнг “Туран су” корхонасига 
15та экскаватор топширди. Сўнг 
“Конгресс холл”да ўтган тантанада 
соҳа илғорларини байрам билан 
табриклади.

Ҳоким бир гуруҳ фуқароларга ҚР 
Қишлоқ хўжалиги вазирлигининг 
«Меҳнат фахрийси» медали, «Қиш-
лоқ хўжалиги соҳасининг энг яхши 

ходими» кўкрак нишонини топширди. 
Шунингдек, вилоят агросаноат маж-
муасини ривожлантиришда етакчи 
учликдан жой олган туман ва шаҳар 
ҳокимларини тақдирлади. Биринчи 
ўринни Қазиғурт тумани ҳокимлиги 
эгалласа, иккинчи ўрин Жетисай 
туманига, учинчи ўрин эса Сайрам 
туманига насиб этди.

Тантанада вилоят қишлоқ хўжа-
лиги соҳасини ривожлантиришга 
фаол ҳисса қўшаётган илғор агроту-
зилмалари раҳбарлари ва вакилла-
ри ҳам тақдирланди. 

Тадбир ажойиб концерт дастурига 
уланиб кетди . 

Вилоят ҳокимининг 
матбуот хизмати.

Туркистон вилояти – 
республикада биринчи

Туркистон вилоятида қишлоқ хўжалиги ялпи маҳсулоти ҳаж-
ми 802,6 миллиард долларни ташкил этди ва у республикада 
1-ўринни эгаллади. Йил якунларига кўра, ялпи маҳсулот ҳажми 
1 трлн. 127,3 миллиард тенгега, аниқ ҳажм индекси эса 103 фоиз-
га етади, деб кутилмоқда. 

КАЛТА 
ЎЙНИНГ
КАЛТАГИ

ДОНИЁР 
ДЕПУТАТНИНГ 
ТАШАББУСИ

“ЗАНГОРИ 
ОЛОВ” БИЛАН 
ТАЪМИНЛАНМОҚДА

ҚР Президенти Телерадиомажмуаси ва ИТАР-ТАСС   ўртасида ҳамкорлик меморандуми имзоланди.

� Вилоят ҳокимининг матбуот хизмати хабар қилади: 

Вилоят иқтисодий тергов 
департаменти ташаббуси 
билан мамлакатимизда илк 
бор “ҚР Молиявий назорат 
агентлиги”нинг истироҳат 
боғи очилди. 

Туркистон шаҳридаги Б. 
Саттарханов шоҳкўчаси бў-
йида жойлашган боғнинг очи-
лиш маросимида вилоят ҳоки-
ми ўринбосари Б. Тажибаев, 
Туркистон шаҳри ҳокими Н. 
Турашбеков, вилоят иқтисо-
дий тергов бошқармаси раиси 
Е. Балғабаев ҳамда вилоят-
даги барча ёшлар марказлари 
раҳбарлари иштирок этди. 

Тадбирда боғ ҳудудига 100 
туп манзарали дарахтлар 
кўчатлари ўтқазилди. Бу ерга 
жами 500га яқин туп дарахт 

кўчатлари ўтқазиш режалаш-
тирилган. 

Боғнинг ўзига хос хусусия-
ти шундаки, унинг 30 жойида 
QR кодлар ўрнатилган. Улар 
орқали фуқаролар мамлака-
тимизда фаолият юритаётган 
молиявий эҳромлар рўйхатига 

киритилган ташкилотлар рўй-
хати билан танишиш мумкин. 
“Бу орқали молиявий эҳром-
ларга алданиб қолаётганлар 
сонини камайтириш мумкин”, 
дейди ташкилотчилар. 

Майсара САФАРОВА.

Қардош мамлакатларнинг 
ёшлари иштирокида ўтган уч-
рашув Маданият ва ахборот 
вазирлиги, Туркия Республи-
касининг Қозоғистондаги элчи-
хонаси, Туркия Республикаси, 
Шимкент шаҳри, Туркистон ва 
Жамбил вилоятининг маҳаллий 
ижро органлари вакиллари, 
Х. А. Яссавий номидаги ХҚТУ 
ректори Жанар Темирбекова, 
таниқли сиёсатчилар ҳамда 
минтақанинг фаол ёшлари иш-
тирок этишди. 

Дастлаб, меҳмонлар махсус 
уюштирилган кўргазмани то-
моша қилиб, “Конгресс холл” 
санъаткорлари ижросидаги му-
сиқаларни тинглади.

Тадбирда вилоят ҳокимининг 
ўринбосари Бейсен Тажибаев 
муҳтарам меҳмонларга мин-
натдорчилик билдириб, туркий 
олам ёшларини жипслаштириш 
мақсадида ташкил этилган ло-
йиҳанинг моҳиятига тўхталди.

Унинг доирасида Қозоғис-
тоннинг ёшлар ҳаракати фаол-

лари, Ёшлар имконият марказ-
лари ва кўнгиллилар ҳаракати 
вакиллари ҳам ўзаро фикр 
алмашдилар.

Иштирокчилар учун “Буюк 
Дашт Эли” музейи, Хожа Аҳмад 
Яссавий, Робия бегим мақба-
ралари, “Хилват” ер ости мас-
жиди, “Жума масжиди” музейи, 
“Қадимий шарқ ҳаммоми ” каби 
Туркистон шаҳрининг тарихий 
қадамжойларига саёҳат уюш-
тирилди.

Жетисай тумани аҳоли ман-
зилларини табиий газ билан 
таъминлаш мақсадида Ин-
тимоқ қишлоғидаги “Кирово” 
АГТС иншоотининг қурилиши-
ни 2021 йилда бошлаб, 2023 
йилда ниҳоясига етказди. Уму-
мий смета қиймати – 1,7 млрд. 
тенге. Мазкур станция орқали  

Ж. Ералиев, Абай, Қизилқум 
ҳамда Мақтали қишлоқ округ-
ларига қарашли 50та аҳоли 
манзилидаги  8168та хонадон 
табиий газ билан таъминланди.

Умуман, Жетисайда газ-
лаштириш ишлари жа дал
суръатларда олиб борилмоқ-
да. Туманни газлаштириш тад-

бирларига республика бюдже-
тидан 9,8 млрд. тенге маблағ 
ажратилиб, 14та лойиҳанинг 
қурилиш ишлари олиб борил-
моқда.

Жорий йил минтақада 103та 
иншоотнинг қурилиши юри-
тилмоқда. Уларнинг 68таси 
йилнинг охирида ниҳоясига ет-
казилиб, 122 минг одам газ би-
лан таъминланади. Натижада 
газ билан таъминланган аҳоли 
манзилларининг сони 522тага 
етказил иб, таъминот даражаси 
63 фоизни ташкил қилади.

Туркистон вилояти бў-
йича Иқтисодий тергов 
бошқармасининг ташаб-
буси билан республикада 
дастлабки кўнгиллилар 
хизмати фаолияти бош-
ланди.

“Ақжайиқ” мусиқа мактаби-
да ўтган кўнгиллилар ҳарака-
тининг дастлабки йиғилишида 
Туркистон вилояти бўйича 
Иқтисодий тергов бошқар-
масининг раҳбари Ербўлат 
Балғабаев, Туркистон шаҳри 
ҳокими Нурбўл Турашбеков 
ҳамда вилоят Ёшлар имконият 
марказлари раҳбарлари ишти-
рок этди. Учрашувда кўнгилли-
лар ташаббуси билан Перде-
бек Есқулов ушбу ҳаракатнинг 
раиси этиб сайланди.

– Кўнгиллилар  – эл кори-
га камарбаста инсонлардир. 
Аждодларимиздан мерос бў-
либ қолган ҳашарни биламиз. 
Қадимий анъаналар билан 

бугунги ҳаракатларни бир-
лаштириб, бошқарма орқали 
республикамиздаги Иқтисодий 
тергов бўлимлари ўртасида 
дастлабки кўнгиллилар ҳара-
катини ташкил этишга қарор 
қилдик. Жамиятимизда молия-
вий фирибгарлик қурбонлари 
тобора кўпайиб бормоқда. 
Бошқарма муаммонинг оқи-
батлари билан эмас, балки са-
баблари билан шуғулланишга 

қарор қилди, – деди бўлим 
бошлиғи.

Шуни таъкидлаш жоизки, 
кўнгиллилар ҳаракатининг 
асосий мақсади – аҳолининг 
молиявий саводхонлигини 
ошириш, ижтимоий аҳамиятга 
молик маҳсулотлар нархла-
рини кузатиш ва минтақада 
молиявий фирибгарлик дара-
жасини пасайтиришга ёрдам 
беришдир.

Сўзоқ туманида  “Қишлоқ омонати” дастури бўйича 
насия олган ва ўз фаолиятини кенгайтираётган фу-
қаролар сони ортиб бормоқда. Улардан бири – Сўзоқ 
қишлоғида истиқомат қилувчи Жамила Айдарбекқизи.

У ушбу дастурнинг 6-йўналиши асосида жун, тўқима-
чичлик маҳсулотларини қайта ишлаш, тикувчилик саноа-
тини фаоллаштириш мақсадида 5 200 000 тенге миқдори-
да имтиёзли насия олди. Тадбиркор ушбу маблағ эвазига 
замонавий  тикув дастгоҳларини харид қилди ва бугунги 
кунда ўзининг «Елжан» цехини ишга туширди.

Айни пайтда туманда “Қишлоқ омонати” дастури дои-
расида – 269 нафар фуқаронинг ҳужжати қабул қилинди. 
208 фуқарога 1 147,225 млн. тенге ажратилиб, 1 69 фуқаро 
928,560 млн. тенге имтиёзли насия олди.

Ўрдабоши туманида ОАВ вакиллари учун матбуот сафари уюш-
тирилди. Унинг доирасида журналистлар дастлаб Бодом қишлоғи-
даги «Бөрте милка» сут заводи фаолияти билан танишди.

Бугунги кунда корхонада бир кеча-кундузда 50 тонна сут маҳсу-
лотлари қайта ишланмоқда. Сафар давомида ОАВ вакиллари Бодом 
қишлоғидаги «BOKEI» МЧБга қарашли тўлиқ автоматлаштирилган ғишт 
заводи фаолияти билан танишди. Корхона бугунги кунда кунига 100 
минг дона ғишт ишлаб чиқармоқда.

Бундан ташқари, журналистлар тумандаги «KazKioti» МЧБ трактор 
йиғиш заводига ташриф буюришди. Ўрдабоши индустриявий минтақа-
сида ишлаб чиқарилаётган тракторлар харидоргир . Корхонада йилига 
300та трактор ишлаб чиқарилади. Шунингдек, трактор харид қилган 
фуқароларга 30 фоизли субсидия берилади.

Сўнг, меҳмонлар Темирлан қишлоғидаги «Шапағат» ижтимоий хиз-
мат кўрсатиш маркази фаолияти билан яқиндан танишди.

ОАВ вакиллари Ўрдабоши тумани, Шубар қишлоғидаги «Сұлтан-
берді» иссиқхона мажмуасига ҳам боришди. Мажмуанинг сармоявий 
қиймати 420 миллион тенге. 

Сайёҳларни жалб қилиш мақ-
садида уюштирилган сафарда 
Туркистон вилоятининг тарихий 
ва маданий диққатга сазовор 
қадамжолари ва табиати та-
ништирилди. 

Вилоят делегацияси Туркия-
нинг туризм соҳасидаги ютуқла-
рини ўрганиб, уни мамлакатда 
жорий этишга ҳаракат қилади. 
Бу саёҳатнинг асосий мақсад-

ларидан биридир. Зеро, Туркия 
туризм соҳасида дунёдаги етак-
чи давлатлардан биридир.

Туркистонлик гуруҳ музей-
ларга ташриф буюриб, ўзига 
хос хусусиятлари билан таниш-
ди. Таъкидлаш жоизки, ушбу 
сафарга Қозоғистоннинг Туркия 
Республикасидаги Элчихонаси 
ҳам ўз амалий ҳиссасини қўш-
ди.

6-7 ноябрь кунлари Туркистон шаҳрида «KZ инновациялық 
технологиялар ҒӨО» МЧБ ва вилоят қишлоқ хўжалиги бош-
қармаси ҳамкорлигида  «Туркистон вилояти қишлоқ хўжалиги-
га полимер-минерал материалларни жорий этиш» мавзусида 
халқаро семинар  ўтди.

Тадбирдан кўзланган мақсад – сувни тежайдиган ва гидроизоля-
ция  материалларидан фойдаланган ҳолда Туркистон минтақасида 
ернинг намлиги ва ҳосилдорлигини ошириш имкониятларини ўрга-
ниш бўйича ишлар натижалари билан таништириш эди. Семинар 
вилоятимиз агросаноат мажмуасида сувни тежаб,  ҳосилдорликни 
ошириш имконини беради.

Тадбирнинг очилиш маросими ва дастлабки куни Ўтрор тумани-
да  ўтди. Унда ҚР Сув хўжалиги ва ирригация, қишлоқ хўжалиги ва-
зирликлари вакиллари, Ўтрор тумани ҳокими Сакен Султанханов, 
Ўзбекистон, Россия, Шимкент ва Туркистон вилояти қишлоқ хўжа-
лиги соҳаси олимлари ва меҳнат фахрийлари иштирок этди.

Семинарнинг иккинчи кунида вилоят ҳокимининг ўринбосари Ер-
мек Кенжеханули иштирок этди. У олимлар билан фикр алмашиб, 
вилоятда қишлоқ хўжалигини ривожлантиришда илмий изланиш-
лар натижаларига устувор аҳамият қарат илаётганини таъкидлади.

ТУРКИСТОНДА ЯНГИ БОҒ

“ЗАНГОРИ ОЛОВ” БИЛАН 
ТАЪМИНЛАНМОҚДА 

Жетисай туманида “Кирово” газ тақсимлаш станцияси фой-
даланишга топширилди. Анча йиллардан буён мураккаб муам-
мога айланган “соқолли қурилиш” минтақа раҳбариятининг 
саъй-ҳаракатлари билан тикланди. Вилоят ҳокими Дархан 
Сатибалди станцияни ишга қўшиш тадбирида иштирок этиб, 
аҳолининг қувончига шерик бўлди.

МАЗМУНЛИ ВА
 МОҲИЯТЛИ ТАДБИР

Туркистон шаҳридаги 
“Конгресс холл” мажмуа-
сида “Қозоғистон – Туркия 
ёшлар кўприги” мавзуида 
тадбир ўтди. 

«ИҚТИСОДИЙ ТЕРГОВ ХИЗМАТИ»НИНГ
 КЎНГИЛЛИЛАР ҲАРАКАТИ ИШИ БОШЛАНДИ

ХАЛҚАРО ИЛМИЙ-
ТАДҚИҚОТ СЕМИНАРИ ЎТДИ

ТУРКИСТОННИНГ САЙЁҲЛИК  МАСКАНЛАРИ  
ТУРКИЯДА ТАРҒИБ ЭТИЛДИ

Туркистон вилоятининг 
махсус делегацияси Туркияга 
бориб, минтақанинг сайёҳлик 
салоҳиятини таништирди ва 
ушбу соҳада етакчи бўлган 
Туркия тажрибасини ўрганди. 
Road show шаклидаги учра-
шувлар Истанбул, Кайсери ва 
Конья шаҳарларида ташкил 
этилди.

СЎЗОҚДА ТАДБИРКОРЛАР 
СОНИ ОРТИБ БОРМОҚДА

КУНДАН КУН ЯХШИ



 Буюк  мутафаккир  Абу Носир Форобийнинг қўлёзмаси Туркияда топилди.

Қозоғистон мустақиллигига – 32 йил

Саноқли кунлардан сўнг биз 
озодлик байроғини ҳилпиратганча 
Мустақиллигимизнинг 32 йилли-
гига қадам қўямиз. Бу мустақил 
давлатимиз пойдеворини мустаҳ-
камлаш йўлидаги залворли меҳна-
тимизни хулосалайдиган, шукуҳли 
давр. Президентимиз Қасим-Жў-
март Тўқаев таъкидлаганидек, 
мустақилликни барқарор этиш ун-
га эришишдан ҳам қийинроқ. 

Мамлакатимиз асосини мустаҳ-
камлаш учун олдинда ҳали анча му-
раккаб довонлар, чалкаш йўллардан 
ўтишимизга тўғри келади.

Замоннинг йўналиши мураккаб, ма-
шаққатли даврга қадам қўйдик. Янги 
хавф-хатар ва янги имкониятлар қа-
торлашган жаҳондаги вазият кўз ўнги-
мизда ўзгармоқда. Буюк мамлакатлар 
орасидаги зиддиятлар ва санкциялар-
нинг қўлланилиши дунёни боши берк 
кўчага бошламоқда. Демакки, яқин 
йиллар мамлакатимиз учун осон кеч-
майди. Биз жаҳон бозорида экспортга 
чиқарадиган маҳсулотларимизнинг 
нархи мисли кўрилмаган даражада 
тушиб кетди. Бугунги аҳвол – муваф-
фақиятларимизни синайдиган, давла-
тимизнинг мукаммаллигини исботлай-
диган замон. «Масъулиятли паллада 
бирлигимизни авайлаб, юртимизнинг 
эзгулиги учун фидойилик танитиб 
ишлашимиз керак. Соат сайин ўзга-
раётган, долғали замонга муносиб 
тадбир лозим. Энг яхши режа – давр 
талабларига мослаша оладиган режа. 
Биз ҳам замоннинг эврилишларига кў-
ра марраларни белгилаб, режаларни 
тузатиб борамиз», деди Президент 
Қозоғистон халқига йўллаган Макту-
бида. 

Мақсадимиз – халқи бахтли, за-
мини гуллаб-яшнаётган муқаддас 
Ватанимиз Қозоғистонни замонга мос 
равишда янгилаш. Жаҳондаги энг ба-
қувват, тараққий этган 30 давлат қато-
рига киритиб, бой ва бақувват эллар 
билан елкадош қилиш. Халқимизнинг 
бирлиги мустаҳкам бўлса, бу мақсади-
мизга албатта эришамиз. 

Ўтган давр мобайнида Қозоғистон 
жаҳон хўжалик алоқаларга қўшилган 
мустақил миллий иқтисодиёти билан 
бирлашган, миллатлар дунёвий ои-
ласининг тўлақонли аъзоси бўлган 
давлат сифатида шаклланди. Халқи-
миз биргаликда жуда кўп синовларни 
бошидан ўтказди, чиниқди ва ривож-
ланди. Тарихда мисли кўрилмаган 
иқтисодий тараққиёт суръатларига 
эришди. 

Ҳозир дунё жадал ўзгармоқда. 
Давр ўзгармоқда, янги давр келмоқда. 
Ҳеч бир замонда халқимиз бугунги-
дай фаровон ҳаёт кечирган эмас. Кўз 
олдимизда ўзгача имкониятлар ва 
таваккалларга эга янги дунёвий воқе-
лик юзага келмоқда. Жаҳон бозорла-
ридаги бўҳронлар натижасида пайдо 
бўлган қатор ташқи омиллар Қозо-
ғистон иқтисодиётига салбий таъсир 
кўрсатмоқда. Ҳозир тараққиёт талаб-
ларининг барчасини олдиндан кўра 
олишимиз жуда муҳим. Жаҳон иқтисо-
дий инқирозининг келиб чиқиши бизга 
боғлиқ эмас, лекин унинг таъсири ҳеч 
бир давлатни четлаб ўтмайди.

Янги жаҳон воқелигининг талабла-
ри нималардан иборат? Биринчидан, 
жаҳон инқирози барча соҳаларни қам-
раб олган. Деярли барча бозорларда 
молия, углеводород, металл, озиқ-ов-
қат ва бошқа бозорларда беқарорлик 
кузатилмоқда. Иккинчидан, жаҳон 
иқтисодиётида ҳам иқтисодий ялпи 
ўсиш суратлари пасайиб кетганлиги 
сезилмоқда. Жаҳонда ялпи маҳсулот 
ишлаб чиқаришнинг ўсиш суръатла-
ри бўйича олдиндан кўзланган ра-
қамларнинг пасайтирилиши ҳеч кимни 
ажаблантираётгани йўқ.

 Учинчидан, бугунги кунда «қора 
олтин»дан келадиган катта даро-
мадлар энди йўқ. Тўртинчидан, дунё 
иқтисодиётига сиёсий босимларнинг 
таъсири сезилмоқда. Етакчи давлат-
лар бир-бирига санкциялар эълон 
қилиш билан овора. Улар ўртасида 
ишонч кескин камайди. Яқин ва Ўрта 
Шарқ, Шимолий ва Марказий Афри-
ка минтақаларидаги низолар улкан 
қочоқлар оқимини келтириб чиқарди. 
Деярли ҳар куни террорчи гуруҳлар-
нинг жиноятлари, портлашлар ва ўн-
лаб одамларнинг ҳалокати ҳақидаги 
маълумотларни етказмоқда. Халқаро 
терроризм жаҳонга хавф солмоқда. 
Бу мустақил давлатларнинг ички иш-
ларига сиртқи кучларнинг аралашиши 
туфайли юз бермоқда. 

 Ўтган асрдаги тўқсонинчи йил-

ларнинг биринчи ярми биз учун осон 
кечмади. У пайтларда ишлаб чиқариш 
тўхтаб, одамлар ишсиз, ҳаёт кечири-
ши учун маблағи йўқ эди. Шу даврда 
ҳам биз қадамба-қадам инқирозни 
енга билдик. Халқимиз эндигина 
меҳнати маҳсулини кўраман деганда 
1997-1998 йилларда Жанубий-Шарқий 
Осиё молия инқирози бошланди. Ўша 
пайтда қабул қилинган стратегик қа-
рорлар ва ҳаракатлар ижобий самара 
берди. Улар қаторида кенг миқёсли 
хусусийлаштириш ва халқаро компа-
ниялар билан иқтисодий ҳамкорлик 
қўл келган эди. Шу даврда янги пой-
тахт – Астананинг қурилиши бошлан-
ди. Каспий қувурлари консорциуми 
ишга туширилди. «Қозоғистон-2030» 
Стратегияси қабул қилинди. 2007-
2008 йилги жаҳон иқтисодий инқирози 
бошланганда эса Миллий жамғарма-
нинг аҳамияти яққол кўзга ташланди. 
Ундаги 20 миллиард долларга яқин 
маблағ (ички ялпи ўсишнинг 14 фоизи) 
ҳисобидан ижтимоий соҳа ривожлан-
тирилди. Маблағ янги иш ўринлари 
очиш, йўллар қуриш ва таъмирлаш, 
шаҳар ва қишлоқларни ободонлаш-
тиришга сарфланди. Банк шўъбаси, 
кичик ва ўрта бизнес, хусусий хўжа-
ликлар ёрдам олишди. Виждонсиз қу-
рувчиларга алданган минглаб улушли 
қурилиш қатнашчилари давлатнинг 
эътибори туфайли янги уй-жой олиш-
ди.

Инқирозга қарши икки дастур иш-
лаб чиқилиб, улар самара билан 
амалга оширилди. Бу даврда мамла-
катимиз инқирознинг иккинчи тўлқини-
га тайёр эди. 

 Мустақиллик йилларида 3600дан 
ортиқ соғликни сақлаш ва таълим 
муассасалари барпо этилди. Улар за-
монавий ускуналар билан жиҳозлан-
ган. Ҳатто энг мураккаб жарроҳилар 
ҳам ўзимизда амалга оширилмоқда. 
Халқнинг соғлиги мустаҳкамланиб, 
ўртача умр кўриш даражаси 72 ёшни 
ташкил қилмоқда.

 Мамлакат ҳар қандай шароитда 
ҳам ижтимоий вазифаларини бекаму 
кўст бажариб келмоқда. Тарихимизни 
татбиқ этиш, маданиятни ривожлан-
тиришга имкон топдик.

Янги йилдан бошлаб бюджет соҳа-
си ходимларининг маоши, ижтимоий 
ёрдам нафақаси ва стипендиялар 
оширилади. Буларнинг барчаси халқ-
нинг келажакка ишончини мустаҳ-
камлайди.

Хусусан, 2020 йилдан бошлаб ўқи-
тувчиларнинг маоши икки баравар 
ошди. Шифокорларнинг маоши ҳам 
сезиларли даражада кўтарилди. 
Ҳозир уларнинг даромадлари мамла-
катдаги ўртача маошдан анча юқори. 
Аҳолига пенсия жамғармасининг бир 
қисмидан фойдаланиш имконияти бе-
рилди. Бу лойиҳадан миллионга яқин 
одам фойдаланди – уй-жой муаммо-
сини ҳал қилди, бошпана олди. “Ба-
дастир мактаб” лойиҳаси доирасида 
400га яқин мактаб барпо этилади. 
Ҳозир қишлоқларда 300дан зиёд тиб-
биёт муассасаси қад ростламоқда. 
“Миллий жамғарма – болаларга” ло-
йиҳаси ишга туширилди. Шу туфайли 
янги йилдан эътиборан болалар ҳи-
соб-рақамига маблағлар туша бош-
лайди. Ўзлаштирилмаган ёки қонунга 
хилоф равишда берилган 8 миллион 
гектар ер давлат тасарруфига қайта-
рилди.

Мен амалга оширилган тадбир-
ларнинг фақат бир қисмигагина тўх-
талдим. Ҳақиқатдан ҳам кўп ишлар 
амалга оширилди ва бу тадбирлар 
келажакда ҳам давом этади.

Бугунги кунда кўп нарса Янги Қозо-
ғистон ғоясини олға сурган юртимизга 
боғлиқ. Бизнинг узоқ муддатли, ўрта 
муддатли ва яқин давр ичида бажа-
ришимиз керак бўлган ҳаракат дас-

турларимиз бор. Биринчиси ва асосий 
вазифа – бу иқтисодиётни изчиллик 
билан юксалтириш. Жорий вазифага 
келсак, мамлакатимиз жаҳоннинг энг 
ривожланган 30та давлати қаторига 
киришни таъминлайдиган ўсиш суръ-
атига эришиш. Иккинчиси – ислоҳот-
лар. Иқтисодиёт, жамият ва давлат-
нинг барқарорлиги. Улар давлатимиз-
нинг асосий бойлиги – халқимизнинг 
тотувлиги ва элимизнинг тинчлигини 
таъминлайди. Учинчиси – барқарор 
ривожланиш. 21 асрда жамиятимиз-
нинг барча соҳаларида янгиланиш 
асосий мезонга айланмоқда. 

Президент “Адолатли Қозоғистон-
нинг иқтисодий йўналиши” Мактубида 
ислоҳотларни амалга ошириш учун, 
асосан, ижро ҳокимияти жавобгар 
эканлигини таъкилади: “Шу боис, 
биринчи навбатда, унинг ўзини ўзгар-
тириш керак. Бу борадаги ислоҳот-
ларнинг асосий йўналишлари қуйи-
дагилардан иборат. Биринчидан, аниқ 
соҳаларга оид қарорларни ишлаб чи-
қиш ва амалга ошириш зарур, шунинг-
дек, якуний натижа учун жавобгарлик 
тўлиқ вазирлар зиммасига юкланади.

Улар ўз буйруқлари билан шоши-
линч қарорлар қабул қилишлари ке-
рак. Бу ҳокимларга ҳам дахлдордир.

Иккинчидан, Ҳукумат иқтисодий 
сиёсатни амалга ошириш учун тўлиқ 
масъулдир. Бюрократия ва сарсон-
гарчиликка йўл қўймасдан, Президент 
маъмуриятининг аралашувисиз иқ-
тисодиётни мустақил бошқаришнинг 
барча усуллари унинг қўлида бўлиши 
керак. 

Учинчидан, Президент Маъмурия-
ти асосий “сиёсий штаб” сифатида 
бутун куч-ғайратини давлатни ижти-
моий-иқтисодий ривожлантиришнинг 
стратегик йўналишлари, ички ва таш-
қи сиёсат, мудофаа ва хавфсизлик, 
ҳуқуқ ва кадрлар сиёсатига қаратади. 
Давлат девонини бюрократиядан то-
залаш бўйича тизимли ишлар давом 
эттирилади. Давлат режалаштириш 
тизимини тубдан ўзгартириш зарур. 
Биз учун имкон қадар кичик ва қулай 
бўлиши жоиз. 

Шунингдек, биз топшириқларнинг 
ижросини назорат қилиш ва баҳолаш 
ишларини кўриб чиқишимиз керак. Бу 
жамоатчилик талаби. Бошқача айт-
ганда, жамиятда янги усуллар, янги 
ғоялар, янги кадрларга талаб юқори. 
Шу боис, сиёсий давлат хизматчила-
ри захираси яратилади, бунинг на-
тижасида қўшимча “кадрлар гуруҳи“ 
шаклланади”, деди у.

Давлат раҳбари ҳар бир инсоннинг 
ҳаракати, сўзи бир жойдан чиққан 
адолатпарвар фуқаро бўлсагина, 
адолат қарор топишини таъкидла-
ди. “Қозоғистон – ягона ватанимиз. 
Унинг пойдевори мустаҳкам, иқтисоди 
юксак бўлиши ҳам ўз қўлимизда. Аж-
додларимиздан мерос бўлиб қолган 
бепоён заминни асраб-авайлаш ва 
ривожлантириш фарзандлик бурчи-
миздир. Мамлакатимизнинг ҳар бир 
фуқаросини ушбу муқаддас бурчга 
содиқ бўлишга чақираман. Ҳамжи-
ҳатлигимизни асраб-авайлаб, меҳнат 
қилсак, она заминимизни обод қилиб, 
уни тараққий этган давлат сифатида 
келажак авлодга етказсак, бу аждод-
лар меросига содиқликдир!”, деди у. 

Ватанимизнинг сарҳадлари бепоён, 
осмони мусаффо, суви шаффоф, 
табиати беқиёс. Ҳар дами хушфайз, 
ҳуррият эпкинидан осойишта мус-
тақил мамлакатда яшамоқ ҳар бир 
инсон учун бахт ва шарафдир. Йил-
дан-йилга кўркамлашиб, чирой очиб 
бораётган вилоятимиз маркази – қа-
дим ва навқирон Туркистон билан ҳар 
қанча фахрлансак арзийди. Қозоғис-
тонимиз абадий, тинчлигимиз барқа-
рор бўлсин! 

          А. АБДУФАТТОҲ.

 Собиқ Совет Иттифоқ ҳукмрон-
лик қилган йилларида биз  ободон-
чилик ҳақида ўйламадик. Ёдингиз-
да бўлса, ҳатто мактаб ўқувчилари 
ойлаб пахта теримига юборилар-
ди. Қора қозонни амаллаб қайна-
тиш билангина ким ҳам бахтли бў-
ла оларди?! Эртадан кечгача боши 
меҳнатдан чиқмаган, моддий ман-
фаатдорлик нималигини билмаган 
одам қандай қилиб эртанги кунга 
ишонч билан қарасин, қандай қи-
либ орзу-ҳавасга берилсин? Яхши 
яшаш, уй-жой қуриш тўғрисида-ку, 
гап-сўз бўлиши ҳам мумкин эмас-
ди. Туманимиз маркази, қишлоқла-
рида пана-пастқам иморатлар шу 
қадар кўп ва тиғиз эдики, ёзнинг 
жазирама кунларида мутлақо ҳа-
во айланмасди. Маданий ҳордиқ 

чиқариш, сайр қилиб кўнгил ёзиш 
учун хиёбонлар, дам олиш маскан-
лари саноқлигина – меҳмон келса, 
кўрсатадиган жой тополмай калов-
ланиб қолардик. 

Халқнинг ташаббускорлиги, 
ижодий интилишлари чегаралаб 
қўйилган замон машмашалари 
одамларни роса толиқтирган эди. 
Айниқса, хусусий мулк, тадбир-
корлик деса, ўша давр раҳбар-
ларининг лабига учуқ тошарди. 
Мана, қўлидан келган юмуш билан 
шуғулланиб, оиласи, жамият та-
раққиёти учун наф келтирса бўлар 
экан-ку! Бу айни чоғда иқтисодиёт-
да ҳал қилувчи кучга айланган 
кичик бизнес ва хусусий тадбир-
корлик ривожида яққол тасдиғини 
топмоқда.

Мустақилликка эндигина эриш-
ган пайтларимизда бизни кўролма-

ганлар “Қозоғистон ниманинг ҳисо-
бига ривожланади? Қандай қилиб 
ўзини ўнглайди? На бир тузукроқ 
корхонаси бор, на бир мутахасси-
си”, дея муносабат билдиришган. 
Мустақиллигимизнинг илк давриёқ  
ана шундай қарашларга муносиб 
жавоб бўлди. Ҳозир энг сўнгги 
технологиялар асосида фаолият 
юритаётган минглаб корхоналар 
ишлаяпти. Мутахассисларнинг 
асосий қисми – мустақиллик фар-
зандлари. Улар икки-уч тилда 
бемалол гаплаша олади. “Қозо-
ғистонда ишлаб чиқарилган” брен-
дининг нуфузи ҳам тобора ортиб 

бораётир ва бу ишга вилоятимиз 
беқиёс ҳисса қўшиб келмоқда.

Тадбиркорлик соҳаси равнақ 
топгани сари истеъмол бозорининг 
манзараси ўзгармоқда. Иқтисо-
диётни ислоҳ қилиш, кичик биз-
несни ривожлантиришга алоҳида 
аҳамият қаратилаётгани натижа-
сида импорт маҳсулотлари ўрнини 
юртимизда ишлаб чиқарилаётган 
товарлар эгаллаяпти. Улар ора-
сида вилоятимиз тадбиркорлари 
томонидан ишлаб чиқарилаётган  
маҳсулотлар ҳам бисёр. Умуман 
олганда, вилоят иқтисодиётида 
соҳанинг улуши жадал ортмоқда. 

Шаҳар ва қишлоқларимиз кун-
дан-кунга ободонлашиб бормоқда. 
Юртимизда, вилоятимизда олиб 
борилаётган ислоҳотлар, аввало, 

аҳолининг ҳаёт даражаси сифати-
ни юксалтиришга хизмат қилмоқ-
да. Чунончи, ўтган уч йил ичида 
юзлаб ҳамюртларимиз бошпанали 
бўлишди.

Туманимизда сайёҳлик соҳаси 
жадал ривожланмоқда. Халқи гў-
залликка ошуфта қишлоқларимиз  
кўчаю хиёбонлари, ҳовлилари 
чаманга бурканмоқда. Аслида, 
кун сайин чирой очиб бораётган 
вилоятнинг ҳар бир гўшаси кўз-кўз 
қилишга арзийдиган ўзгаришлар 
билан файзли. У айни жиҳатлари 
билан хорижликларни ҳам ўзига 
жалб этади. 

Истиқлол йилларида эришилган 
юксак марралар вилоят ижти-
моий-иқтисодий ҳаётининг барча 
жабҳаcида яққол бўй кўрсатиб ту-
рибди. Илгари тасаввур қилиш ҳам 
қийин бўлган бундай оламшумул 

натижаларнинг асосий омилини 
авваламбор тараққиёт йўлимизда 
тўсиқ бўлган турли қийинчилик, 
етишмовчилик, оғир ва машақ-
қатли синовларни енгиб ўтишда 
одамларимиз, бутун халқимизнинг 
дунёқараши, меҳнатга, ҳаётга му-
носабати ўзгариб, уларнинг сиёсий 
онги, ижтимоий фаоллиги, ён-ат-
рофдаги воқеаларга дахлдорлик 
ҳисси кучайиб бораётганида кў-
риш мумкин.

       Отабой РАҲИМҒОЗИЕВ,
            жамоатчи мухбиримиз.

Тўлебий тумани.                          

МУҚАДДАССАН, 
МУКАРРАМСАН, ВАТАНИМ! БУНЁДКОРЛИК ВА 

ОБОДЛИК ҚАДРИ

  Мустақилликнинг қадр-қиммати, энг аввало, кечаги ва бугун-
ги кунимиз қиёсида яққол намоён бўлади. Халқимиз ўтган қисқа 
даврда эришилган ютуқларимизни асрларга татигулик, деб эъ-
тироф этишининг боиси  ҳам  ана шунда. “Биз ҳеч кимдан кам 
эмасмиз!” дея юксак марраларга интилаётган ёшларимиз қалби-
да эса ғурур-ифтихор туйғулари лиммо-лим.



Обуначиларимиз орасида

10 ноябрдан бошлаб Қозоғистон ва Хитой ўртасида визасиз тартиб кучга кирди.

22та кўчага ичимли сув қу-
вури тортилиб 350 нафар фой-
даланувчи тоза сув билан 
таъминланди. “Нүрай” МЧБ 
томонидан қурилиб, 2025 йили 
фойдаланишга топширила-
диган, узунлиги 61 чақирим 
оқова тизимининг 38 чақирими  
барпо этилди. Арис-Туркистон 
канали устидан Арнасай кўча-
сидан Алғабас кўчасига ўтади-
ган эски кўприк янгиланмоқда. 
Уржар кўчасидаги хиёбон қури-
лиши тўлиқ якунланди.

2та кўчага бекатлар ўрна-
тилди, яна 6та бекат ўрнатила-
ди. 10та кўчага тош тўшалиб, 
6та кўчага пиёдалар йўлаги 
қурилди. Жорий йили 8та кў-
чага, шу жумладан, марказий 
мол бозорга олиб борадиган 
Арнасай ва Алғабас кўчалари-
да тунги чироқлар ўрнатилиб, 
ёруғлик билан таъминланган 
кўчалар сони 49тага етди. 2А, 
4А, 6А ва 6 йўналишларида ян-
ги автобуслар қатнамоқда.

Беш йилдан буён муаммо 
бўлиб келган ўйингоҳ масала-
си ниҳоят ижобий ҳал қилиниб, 
фойдаланишга топширилди. 

Келаси йилдан ободонлашти-
риш ишларини бошлаш режа-
ланган. Туманимиздаги 154та 
кўчада SHAHRUH QURILIS 
ҳамда “Шимкент спец комп-
лекс” фирмалари томонидан 
тозалаш ишлари юритилади. 
Асфальтланган кўчалар сони 
18та,  135та кўчага тош тўшал-
ди. Жами 3165 киши зангори 
оловдан фойдаланмоқда. 

2024 йилга таклиф-режала-
римиз. Ш. Дурия кўчасидаги 
болалар майдончаси билан 
хиёбон, кичик футбол май-
донини барпо этиш учун ер 
майдони ажратилди. Дермене 
кўчасида жойлашган “АRMAN 
SCHOOL” мактабининг орти-
даги 60 сўтих майдон хиёбон 
қурилиши учун тайёр. Туркис-
тон шаҳар ҳокими Нурбўл Ту-
рашбеков Бирлик кичик тумани 
аҳолиси вакиллари билан уч-
рашиб, бажарилган ишлардан 
миннатдор бўлиб, фаолияти-
мизга ижобий баҳо берди. Гал-
даги режалар белгиланди. 

Киндик қони Бирликда том-
ган машҳур ёзувчи-таржимон, 
Қозоғистон ва Ўзбекистон учун 

бирдек қадрли адиб Носир 
Фозилов номини абадийлаш-
тириш борасидаги барча таш-
килий ишларда фаол иштирок 
этиб, янгидан қурилаётган 
мактабга унинг номини бе-
рилишига эришдик. Мактаб 
ҳовлисига ўрнатиладиган ёд-
горлик – бюст тайёрланишига 
ҳам ўз ҳиссамни қўшганимдан 
мамнунман. Зеро, адиб Носир 
Фозиловнинг ҳаёти ва фаолия-
ти бугунги ва келгуси ёш авлод 
учун ибрат ва тарбия мактаби-
дир. 

 Шахсан ўзим 95 нусха “Жа-
нубий Қозоғистон” газетаси 
обунасини ташкил этиб, давла-
тимизнинг тинчликпарварлик 
сиёсатини 32 йилдан буён 
халқимизга тарғиб қилаёт-
ган, фаолиятимизни мукаммал 
ёритаётган қадрдон нашрни 
қўллаб-қувватлашга ҳисса 
қўшмоқдаман.

Тойир АБДУВАЛИЕВ,
Туркистон шаҳридаги

 Бирлик кичик 
тумани раҳбари, 

ҚР Фахрий фуқароси.

БИРЛИК ВА 
ҲАМЖИҲАТЛИК САМАРАСИ

Туркистон шаҳри таркибидаги мен раҳ-
барлик қилаётган Бирлик кичик туманининг 
умумий майдони 1751 гектарни ташкил этиб, 
154та кўчада жойлашган 3343 хонадонда 
20100 аҳоли истиқомат қилади. Хусусий тад-
биркорлик иншоотлари 159та, ўрта умумтаъ-
лим мактаблари 5та, тиббий бирлашмалар 
2та ҳамда болалар боғчалари сони 11тани 
ташкил этади. Йил бошидан буён аҳоли би-
лан 13 учрашув ўтказилди, 104та масала му-
ҳокама қилиниб, 72таси бажарилди.

Лойиҳ а дан к ўз ланган 
мақсад – тадбиркорликнинг 
ривожланишига тўсиқлар 
аниқланган ҳолатда уни бар-
тараф этиш йўлларини кў-
риб чиқиш, тадбиркорлар-
нинг ҳуқуқлари ва қонуний 
манфаатларини ҳимоя қи-
лишга йўналтирилган чора-
лар қабул қилиш.

Жорий йилнинг 9 ойида 
Минтақавий палатага тад-
биркорлик субъектларидан 
197та шикоят келиб туш-
ган, улардан 83таси бўйича 
тадбиркорларнинг 915 млн. 
тенге миқдорида мулк ҳуқуқ-
лари ҳимоя қилинган.

Вилоят минтақавий 
алоқалар хизмати.

Бугунги кунда оға-инилар-
нинг бири чорвачилик билан 
шуғулланса, яна бири ўрмон 
хўжалигида ўт ўчирувчи бў-
либ хизмат қилади. Қанибе-
ковлар Ўрдабоши тумани, Бо-
дом қишлоғидан кўчиб келган. 

Уларнинг айтишича, Қўста-
найдаги қишлоқларнинг иқли-
ми чорвачилик учун қулай.

Бугунги кунда Жана су қиш-
лоғида 45 оила бор. Сўнг, де-
легация жорий йил май ойида 
“Қувватли минтақалар – юрт 

тараққиётининг таянчи” дас-
тури доирасида шимолга кў-
чиб келган 32 ёшли тулкибош-
лик Жасулан Айтенов билан 
учрашди. Бугунги кунда Жа-
сулан қурилиш компаниясида 
муҳандис сифатида фаолият 
юритмоқда. Умр йўлдоши 
миллий нақшдаги либослар 
ва турли  буюмларни тикиш 
билан шуғулланади. 

Шу билан бирга, шимолга 
кўчиб борган тулкибошлик 
Азиза Абдурасулова “Бастау-
Бизнес” дастури доирасида 
ишини бошлади. Грант ютиб 
олиб, унга фаст-фуд маҳсу-
лотларини тайёрлайдиган  
марказ очган.

 Вилоят минтақавий 
алоқалар хизмати.

Унинг сўзларига кў-
ра, жорий йилнинг 9 
ойи мобайнида ша-
ҳарнинг ялпи ҳудудий 
маҳсулот ҳажми 55,7 
млрд. тенгени ташкил 
этган. Саноат соҳа-
сида 32,7 млрд. тенге 
қийматидаги маҳсулот-
лар ишлаб чиқарилди.

– Йил бошидан буён 
қиймати 3,3 миллиард 
тенгени ташкил қилган 
6та лойиҳа ишга ту-
ширилди ва 250та иш 
ўрни очилди. Шунинг-
дек, 2023-2024 йиллар-
да вилоятда қиймати 
41,9 млрд. тенге бўлган 
11та сармоявий ло-
йиҳани амалга оши-
риш ва 1022та янги 
иш ўрнини очиш режа-
ланган. Бундан ташқа-

ри, йил бошидан буён 
қишлоқ хўжалиги со-
ҳасида 9,7 млрд. тенге 
қийматидаги маҳсулот-
лар ишлаб чиқарилди. 
“Қишлоқ омонати” дас-
тури доирасида 80та 
лойиҳ а молиялаш -
тирди, – деди Жандўс 
Қалмирзаули.

Жорий йилда Шу-
ғила кичик туманида 
инфратузилма билан 
таъмин лаш мақс а -
дида газ, сув, электр 
тармоқлари, автомо-
биль йўллари қурили-
ши якунланди. Кентов 
шаҳри ва унинг атро-
фидаги қишлоқлар 100 
фоиз ичимли сув ва 
электр қуввати билан 
таъминланган.

Майсара САФАРОВА.

Кентов шаҳрида жорий 
йил 688 млн. тенгега 28та 
кўча таъмирланди. “Қиш-
лоқ – эл бешиги” дастури 
доирасида узунлиги 11,5 
чақиримли 7та кўча таъ-
мирланиб, фойдаланишга 
топширилди.

 Давлат-хусусий ҳамкор-
лиги лойиҳаси доирасида 
15,1 чақиримли 21та кўчани 
асфальтлаш ишлари амал-
га оширилди. Натижада қо-
ниқарли ҳолатдаги йўллар-
нинг улуши 80 фоизга етди. 
Умуман, шаҳарда 374 чақи-
римдан иборат 427та кўча 
мавжуд. Ўтган йили яхши 
ва қониқарли ҳолатдаги кў-
чаларнинг улуши 70 фоизни 
ташкил этган эди.

Ушбу йўналишда шаҳар 

ҳокими Жандўс Тасов шаҳар-
нинг ички кўчаларида олиб 
борилаётган йўл қурилиши-
ни бориб кўрди. Мутасад-
ди соҳа раҳбарларига ишни 
мунтазам назоратга олиш, 

пудратчи муассасаларга иш 
сифатига алоҳида эътибор  
қаратиш зарурлигини таъкид-
лади.

Вилоят ҳокимининг 
матбуот хизмати.

2022 йил 1 сентябрда ҚР Президенти
Қ. Тўқаев халққа Мактубида илк бор янги 
дастур – “Миллий жамғарма – болаларга” ло-
йиҳаси ҳақида эълон қилди. Унга кўра, 2024 
йил 1 январдан бошлаб Қозоғистондаги барча 
болаларга давлат томонидан махсус жамғарма 
ҳисоб- рақамлари очилади ва уларга ҳар йили 
Миллий жамғармадан маблағ солиб турилади. 
Лекин бу пуллардан болалар фақат 18 ёшга 
тўлгандан кейин фойдаланишлари мумкин бў-
лади. 

Бола 18 ёшга тўлгунга қадар ҳисобланган 
маблағ Миллий жамғармада сақланади ва 
Миллий Банк уларни молиявий воситаларга 
сармоя қилади. Агар бола Қозоғистон фуқаро-
лигини йўқотса (ундан воз кечиб, бошқа мам-
лакатга кўчиб ўтса), ушбу тўлов турини қабул 
қилиш ҳуқуқини ҳам йўқотади.  

Мазкур лойиҳада 6,7 млн. бола иштирок 
этади. Ва улар жамғармада йиғилган маблағни 
фақат иккита мақсад – таълим олиш (чет элда 
ўқиши учун ҳам сарфлаши мумкин) ёки уй-жой 
харид қилиш учун ишлата олишади. 

2024 йил январь ойидан бошлаб, 2023 йил 
учун пул ўтказилади ва уни февраль ойида 
олиш мумкин. Ушбу янги тизим янги йилдан 

эътиборан жорий этилаётгани учун, 17 ёшли 
ўсмир бошқаларга нисбатан энг камроқ тўлов 
олади. Негаки улар 18га тўлиши билан ҳи-
соб-рақамига маблағ йўллаш тўхтатилади. Бу 
дастур 2024 йилда туғилган чақалоқлар учун 
қулай, улар ҳисобига 18 йил давомида сал-
моқли миқдор – қарийб 3,5 минг АҚШ доллари 
тушади. Пул доллар ҳисобида ўтказилади, чун-
ки бу пул бирлигига инфляция камроқ таъсир 
кўрсатади.

Лойиҳада иштирок этиш учун нима қилиш 
керак?

Жамғариб бориладиган ягона пенсия жам-
ғармаси (ЖБЯПЖ)да ҳисоб-рақамлари очила-
ди. Иккинчи даражали банкларга мурожаат қи-
лиш шарт эмас. Ва бу жараён автомат равишда 
Адлия вазирлиги жисмоний шахсларининг маъ-
лумотлар базаси асосида амалга оширилади.

Агар бола лойиҳа бошида 5 ёшга тўлган 
бўлса, у 13 йил давомида, яъни вояга етгунига 
қадар Миллий жамғарманинг сармоявий даро-
мадларининг бир қисми билан ҳисобга олинади 
(йилига 150-160 доллар). Ҳисоб-рақамларидаги 
маблағлар солиқдан озод қилинади, деб кутил-
моқда. 

Агар бола 18 ёшга тўлиб, тўловни олмаса, 
уни 5-10 йил давомида жамғармада сақлана-
ди. 5-10 йил ичида ҳам талаб қилмаса, маблағ 
пенсия ҳисоб-рақам ига ўтказилиши мумкин. 
Ота-оналар фарзандларига тегишли маълу-
мотларни икки йўл: ЖБЯПЖ ёки eGov. орқали 
текшириб туришлари мумкин.

Н. МАВЛОНОВА.

ТАДБИРКОРЛАР ҲУҚУҚИ
ҲИМОЯ ҚИЛИНАДИ

АҲОЛИ ШАРОИТИ
ЯХШИЛАНМОҚДА

Кентов шаҳрига 39 млрд. тенгедан 
зиёд сармоя жалб қилинди. Бу ҳақда Кен-
тов шаҳри ҳокими Жандўс Тасов маълум 
қилди.

 Сўранг, жавоб берамиз.

Қозоғистонда болаларга махсус жам-
ғармадан тўлов берилади, деб эшитдим. 
Шу ҳақда батафсил маълумот берсангиз. 
Менинг 17 ёшга тўлган ўғлим ҳам ушбу им-
кониятдан фойдалана оладими?

Г. ОРТИҚМАТОВА, 
Сайрам тумани.

17 ЁШЛИ ЎҒЛИМГА ҲАМ
 БЕРИЛАДИМИ?

ИШ ТОПМАСАНГ – 
ШИМОЛГА БОР!

КЎЧАЛАР 80 ФОИЗГА 
ЯНГИЛАНДИ

М а қ т а а р а л  т у м а н и д а 
“Түркістан мақамдары” тер-
маларини ривожлантириш 
мақсадида Туркистон ви-
лоятининг ташкил этилгани-
га 5 йил ва Мақтаарал тума-
нининг 95 йиллигига ҳамда 
оқин, термачи Қайипназар 
Айтеновнинг 123 йиллигига 
бағишлаб вилоят “Терме 
– бойтұмарым” мавзуида 
термачилар танлови уюшти-
рилди.

Унинг якунларига кўра, ҳа-
камлар ҳайъати қарори билан 
1-ўринни Гулбану Шалабаевага 
(Сўзоқ тумани), 2-ўринни Нур-
либек Қалман (Саврон тумани) 
ҳамда Жарқинбек Қалмуратов-
га (Жетисай тумани), 3-ўринни 
Сакен Тўретаев (Мақтаарал ту-
мани) ҳамда Назира Оспанова 
(Туркистон шаҳри) ва Арисбай 
Муқасан (Тулкибош тумани) 
эгаллади.

Вилоят ҳокимининг 
матбуот хизмати.

ТАНЛОВ ҒОЛИБЛАРИ 
АНИҚЛАНДИ

ҚР Уюшган жиноятчиликка қарши кураш агентлиги 
ва “Атамекен” Миллий тадбиркорлар палатаси тад-
биркорлар ҳуқуқларини ҳимоя қилиш масалалари 
бўйича ўзаро ҳамжиҳатлик доирасида “Бизнесга йўл” 
лойиҳасини амалга оширмоқда. 

Қўстанай вилоятига кўчиб борган ҳа-
мюртларимизнинг яшаш шароитлари 
билан танишган Туркиcтон делегацияси 
И. Алтинсарин туманидаги Жанасу қишло-
ғига бориб, Қанибековлар оиласи билан 
танишди.

Обуначиларимиз орасида

Хитой Қозоғистон гўшт маҳсулотларини қабул қилишга тайёр.

ЎҚИТУВЧИ  � 
УЛУҒВОР КАСБ ЭГАСИ!

Мақоламни Л. Толстой-
нинг “Ўз ўқувчингизга дўс-
тона муносабатда бўлишни 
билмасангиз, қаттиққўллик-
дан ҳеч нарса чиқмайди”, 
деган ажойиб сўзлари би-
лан бошламоқчиман. Уш-
бу мақоланинг ёзилишига 
сабабчи бўлган севимли 
устозим Абдурашид Тожиев 
соддадиллиги, меҳрибон-
лиги, шунингдек, заковати 
билан ўқувчиларнинг қал-
бини забт этган. 

Дарҳақиқат, ўқитувчи ўз билими, хулқ-атвори, ҳатто ташқи кў-
риниши билан ҳам шогирдларига ижобий таъсир кўрсатади. Бу 
фазилатларнинг деярли барчасини устозимда кўрганман.

Мана, 46 йил бўлдики, у Сайрам туманининг Орис қишлоғидаги 
12-сонли Т. Рустемов номли мактаб-гимназиясида тарих фани 
ўқитувчиси сифатида меҳнат қилиб, юксак марраларни забт этди. 
Қолаверса, Абдурашид Абдумажид ўғлининг мен учун алоҳида 
ибрат бўладиган фазилатларидан яна бири – унинг изланувчанли-
гидир. М. Ауезов: “Ўқитувчи узлуксиз билимини ошириб борсагина 
ўқитувчидир. Ўқишдан, изланишдан тўхтаган заҳоти устозлиги 
ҳам барбод бўлади”, деб бежиз айтмаган. Ўқитувчилик – машақ-
қатли касб. А. Тожиев ҳамкасбларига жўяли маслаҳат беришдан 
ҳеч қачон чарчамайди. У доим тажрибасини ҳамкасблари билан 
баҳам кўради. Устозимнинг ана шу фазилатларида унинг масъу-
лиятли ва чуқур билимга эга эканлигини, комил инсоний табиати-
ни кўраман.

Мактабимизнинг муваффақиятларда ҳам шундай сифатли 
таълим бера оладиган устозларимизнинг ҳиссаси салмоқли, деб 
биламан. Ҳар бир ўқитувчида ўқувчининг қалбига муҳрланадиган 
фазилатлар бўлиши керак. Шундагина, уни ҳақиқий педагог дейиш 
мумкин. Абдурашид ака мана шундай меҳр-муҳаббатни шогирд-
ларига сингдира олган, мен учун ибрат бўлган устоз-мураббийдир. 
Унда бағрикенглик, хушмуомалалик, покизалик, одоб-ахлоқ, меҳ-
натсеварлик каби эзгу фазилатлар мужассам.

 Г. НАСРИДДИНОВА.
Сайрам тумани,

Орис қишлоғи.

Бунга қадар Саврон тумани Чоға 
қишлоқ округидаги Мўлда Муса номли 
мактабга раҳбарлик қилган тажриба-
ли устоз Шўлпан Ахметова (тасвир-
да) ўқув йилининг иккинчи чорагидан 
бошлаб, Югнак қишлоқ округидаги 
А. Югнакий номли мактабга директор 
этиб тайинланди. 

У Алмати шаҳридаги С. Киров номида-
ги университетнинг биология факультети-
ни тамомлаган. А. Яссавий номидаги Хал-
қаро қозоқ-турк университетида меҳнат 
қилган. Биология фанлари номзоди. Мак-
таб раҳбари 2024 йилнинг биринчи ярми-
га шартнома асосида 130 нусха “Жанубий 
Қозоғистон” газетасига обунани расмий-
лаштирди. Суҳбат чоғида Шўлпан Бектас 
қизи миннатдорчилик билдириб, таклифи-
ни қуйидагича  изҳор этди.

– Мен Мўлда Муса номли мактабни 
тубдан таъмирлаш масаласи бўйича 

мурожаат этганимда “Жанубий Қозоғис-
тон” газетаси мухбири Шомирза Мада-
лиев вилоят маслаҳати депутати, “Южный 
Казахстан” газетаси раҳбари Марина 
Лимаренкога илтимосимизни ёзма ра-
вишда йўллаб, ёрдам кўрсатди. Депутат 
М. Лимаренко вилоят ҳокими ўринбосари 
қабулида бўлиб, мактаб таъмирини ре-
жага киритди. Саврон тумани ҳамда  Чо-
ға, Интимоқ қишлоқлари ўзбек этномада-
ният бирлашмалари раислари Қурбонбой 
Ирисбеков, Одил Меҳмонов, Абдуҳамид 
Умаровлар туман ҳокимлигига мурожаат 
этишди. Пировардида кўплашиб кўтарган 
юк енгил, деганларидек, орзиқиб кутил-
ган кун – мактабни тубдан таъмирлаш 
республика бюджети ҳисобидан яна 4 
ойдан сўнг бошланади. Барча ҳамюрт-
ларимизга раҳмат. Мен эндиликда айнан 
М. Муса номли мактаб лойиҳасида қу-
рилган, худди шундай таъмирга муҳтож 

А. Югнакий мактаби раҳбари сифатида 
юқорида қайд этилган раҳбар лар ҳамда 
Туркистон шаҳар ўзбек этномаданият бир-
лашмаси раиси Баҳодир Ирисметовдан 
ташкилий ёрдам  кўрсатишларини  сўрай-
ман, – деди Шўлпан Ахметова.

Ш. МАДАЛИЕВ.
Муаллиф тасвири.

М. ҚОШҒАРИЙ 
НОМЛИ МАКТАБДА
Қарноқ қишлоғидаги энг кўҳна ва йирик М. Қошғарий номли 

умумтаълим мактаби директори Артур Асоев (тасвирда) ус-
тозлар жамоасининг 2024 йилнинг биринчи ярмига шартнома 
асосида 100 нусха “Жанубий Қозоғистон” газетасига обуна 
бўлганлиги хусусидаги ҳужжатини имзолади. 

Мактаб биносига кираверишда ўрнатилган турникет – даво-
матни назорат қилиш мосламаси ҳақидаги саволимизга таълим 
бўлими қарорига биноан ўқувчилар сони 300дан ошадиган барча 
мактабларда худди шундай техник назорат воситалари ўрнатили-
шини маълум қилди. Бу – давлатимиз раҳбари Қ. Тўқаевнинг Қозо-
ғистон халқига Мактуби ҳамда республика педагоглари анжума-
нида ўқувчилар ҳамда мактаб хавфсизлиги борасидаги топшириқ-
ларининг амалдаги ижросидир. Ҳар томонлама мукаммал бўлган 
ушбу назорат мосламасида ҳар бир ўқувчи ҳақида маълумотлар, 
хусусан, мактабга қачон келганлиги ва уйга қачон кетганлиги қайд 
этилади. Ота-оналар учун эса бу ҳам қулай, ҳам зарур маълумот.

Р. МАДАЛИЕВ.
Муаллиф тасвири. 

«Отбасы» банкда ипотека насияси бор қарз олувчилар кам-
роқ солиқ тўлашлари мумкин. ШДС (шахсий даромад солиғи)
нинг бир қисмини тўлашда тежаш ва шу йўсинда кўпроқ маб-
лағ қўлга тегади.

ҚАНДАЙ АМАЛГА ОШИРИЛАДИ?

Солиқ кодексининг 349-моддасига кўра, ойлик маошини насия 
миқдорига тенг қисмидан солиқ олинмайди. Яъни, имтиёз бутун 
ойлик тўловга эмас, балки банкка тўланадиган устама ҳақ миқдо-
рига тааллуқлидир. Масалан, ойлик тўлов 238 минг тенге, шундан 
42 минг тенгеси банк олдидаги тўловлар ва 195 мингги асосий 
қарздир.

ҚАНЧА ТЕЖАШ МУМКИН?

Аввал, шахсий даромад солиғи миқдорини бошқа чегирма тур-
ларини ҳисобга олмаган ҳолда аниқлайлик. 

Фараз қилайлик, иш ҳақи солиқсиз 200 000 тенгени ташкил эта-
ди.

ШДС = иш ҳақи – пенсия бадаллари (10%) – Қозоғистонда энг 
кам иш ҳақи х 10%.

ШДС: 200 000 – 20 000 – 60 000 х 10% = 12 000 тенге.
Жами (ижтимоий ва тиббий суғурта бадалларисиз): 168 000 тен-

ге (200 000 – 20 000 – 12 000 = 168 000).
Энди, ойлик иш ҳақи 42 000 тенге бўлиши шарти билан «Отба-

сы» банкдан олинган насияни инобатга олган ҳолда шахсий даро-
мад солиғини аниқлаймиз.

ШДС=иш ҳақи – пенсия бадаллари (10%) – Қозоғистон Респуб-
ликасида энг кам иш ҳақи – тўлов жадвалига мувофиқ иш ҳақи х 
10%.

ШДС: 200 000 – 20 000 – 60 000 – 42 000  х 10% = 7 800 тенге.
Жами: 172 200 тенге (200 000  – 20 000 – 7 800 = 172 200).
Фарқи: ойига 172 200 – 168 000 = 4 200 тенге.
Бир йил тежалган маблағ 50 400 тенгени бутун муддати яъни, 

етти йил давомида – 352 800 тенгени ташкил қилади.

Таъкидлаш жоизки, «Отбасы» банкнинг тартибига кўра, би-
ринчи уч йил давомида қарз олувчи банкка фақат асосий қарзни 
тўлайди. Бу ҳолда, солиқ имтиёзлари айниқса, аҳамиятли бўлади.

СОЛИҚ ИМТИЁЗЛАРИНИ ҚАНДАЙ ОЛИШ МУМКИН?

Қарз олувчи ўз иш берувчисига ариза билан (эркин шаклда 
ёзилган) мурожаат қилиши, шунингдек, қуйидаги ҳужжатларнинг 
нусхаларини тақдим этиши керак:

- Банк кредит шартномалари;
- Тўловлар жадвали;
- Кредит тўланганлигини тасдиқловчи ҳужжатлар (чеклар, 

тўлов квитанциялари ёки кўчирмалар).
Агар қарз олувчи бир неча йил давомида насияни тўлаётган ва 

шахсий даромад солиғи олинаётган бўлса, унда қайта ҳисоб-ки-
тоб қилиш мумкин (охирги 5 йилдаги энг кўп миқдори). Бу ҳолда, 
иш берувчига уй-жой насияни тўлаш муддатини кўрсатишингиз 
керак.

Агар иш берувчи қайта ҳисоб-китоб қилиш талабингизни рад 
этса, сиз солиқ хизматига мурожаат қилишингиз керак, чунки ушбу 
қоидага риоя қилмаслик Қозоғистон Республикаси қонунчилигини 
бевосита бузиш ҳисобланади.

Ушбу қоида биргаликда қарз олувчиларга, шунингдек, Қозоғис-
тон Республикасининг норезидентлигига нисбатан қўлланилмай-
ди.

Малика ЭЛТОЕВА тайёрлади.

ТАШАББУСНИНГ ҲАЁТБАХШ ҚУДРАТИ

Ш а ҳ а р  ҳ о к и м и 
Жандўс Тасов рес-
п у б л и к а  м и қ ё с и -
да  Кентов шаҳрининг 

довруғини чиқарган 
моҳир боксчиларни му-

боракбод этиб, янги за-
фарлар тилади. Бахтиёр 
Анорбоев Астана шаҳри-

да ўтган Осиё чемпиона-
тида ёшлар ўртасида 60 
кг. вазн тоифасида бирин-
чи ўринни эгаллаб, Осиё 
чемпиони бўлса, Айим 
Танкибаева 46 кг. вазн 
тоифасида кумуш  медаль 
совриндори бўлди.

Бахтиёр Баҳодир ўғ-

ли 2005 йили 27 мартда 
Кентов шаҳрида туғилган. 
Шаҳардаги Ў. Жанибеков 
номли мактабни тамомла-
ган. Отаси Баҳодир кончи, 
онаси Нигора Жалилова 
уй бекаси. У бокс билан 
2016 йилдан бошлаб шу-
ғулланган. Илк бор 7 йил 
муқаддам шаҳар бирин-
чилигида ғалаба қозониб, 
кўплаб халқаро мусоба-
қаларда муваффақиятга 
эришган. 2021 йили Бах-
тиёрга Қозоғистон Рес-
публикаси спорт устаси 
унвони берилган.

Кентов шаҳар ўзбек 
этномаданият бирлаш-
масининг фахрий раиси 
Ҳошим Абдувалиев ҳам-
да Ў. Жанибеков номли 
мактаб директори Улуғ-
бек Бойметовлар ўзлари 
доимий қўллаб-қувватлаб  
келган иқтидорли боксчи 
Бахтиёрни ҳамшаҳарла-
ри номидан қутлаб янги 
омадлар тилашди.

Р. МАДАЛИЕВ.
Тасвирларда: тадбир-

дан лавҳалар.

ОСИЁ ЧЕМПИОНЛАРИГА 
ШОН-ШАРАФ

Саврон тумани Қорачиқ қишлоқ ок-
ругидаги “Турон” умумтаълим мактаби 
директори, тажрибали педагог, газета-
миз жонкуяри Аҳмаджон Аҳмедов 2024 
йилнинг биринчи ярмига 100 нусха “Жа-
нубий Қозоғистон” газетасига обунани 
расмийлаштирди. 

Суҳбат чоғида директор А. Аҳме-
дов ўзи раҳбарлик қилаётган мактаб 
жамоасининг таълим ва спорт соҳасида 
эришган ютуқлари, хусусан, мактаб во-
лейбол жамоасининг туман, вилоят ҳамда 
республика миқёсидаги 
ғалабасини тилга олди. 
Волейболдан Республи-
ка терма жамоасида “Ту-
рон” мактаби вакили ҳам 
борлиги диққатга сазовор. 

ҚР Президенти Қасим-
Жўмарт Тўқаевнинг рес-
публика педагоглари анжу-
манида белгилаган вази-
фалари асосида тарихий 
китоблар мутолааси, ху-
сусан, туркиялик таниқ-
ли ёзувчи, муаллиф Аҳ-
мад Шимширгил қаламига 

мансуб “Амир Темур” китоби мутолаасига 
оид ижобий фикрларини таъкидлади. Ки-
тоб тақдимотини ташкил этишда жамоат 
ишларида фаол ҳамқишлоқлари – ака-ука 
Хўжааҳмад ва Абдулла Исматуллаев-

ларга миннатдорчилик билдир-
ди. Соҳибқирон Амир Темурнинг 
Туркистон шаҳри, вилояти тари-
хидаги бунёдкорлик аҳамияти 
ўзгачадир. Ҳазрат Хожа Аҳмад 
Яссавий мақбарасини барпо  
эттирган соҳибқирон Амир Те-
мур номи асрлар оша халқлар 
хотирасида ҳурмат ила эъзоз-
ланади.  

Ш. МАДАЛИЕВ.
Тасвирлар д а:  дирек тор 

А. Аҳмедов; “Амир Темур” кито-
би.

Муаллиф суратга олган.  

А

МУТОЛААГА МУШТОҚ ДИЛЛАР

Кентовликлар боксдан Астана шаҳрида ўтган 
Осиё биринчилигида ғолибликка эришган Бах-
тиёр Анорбоев билан Айим Танкибаевани тан-
танали кутиб олишди. 



Нафақат Қозоғистон, балки жаҳон миқёсида та-
ниқли ва довруқли Туркистон шаҳри маслаҳатида 
халқимизнинг тадбиркор вакили, доимий жамоатчи 
обуначимиз Дониёр Аюпов депутатлик вазифасини 
виждонан адо этиб келмоқда. 

17 ёшли қозоғистонлик камончи Андрей Тютюн Осиё чемпиони унвонига сазовор.

Замонавий қозоқ шеърияти

Обуначиларимиз орасида

Дониёр Мадихон ўғли 1984 
йили 7 ноябрда туғилган, ўрта 
маълумотни ўзи ҳозир имкон 
даражасида ёрдам кўрсатаёт-
ган Ҳамза номли мактабда 
олган. А. Яссавий номидаги 
Халқаро қозоқ-турк университе-
тининг экология факультетини 
криминалист-эксперт, иқтисод-
молия факультетини иқтисод-
чи-молиячи ихтисосликлари 
бўйича тамомлаган. Ҳарбий 
кафедрада таҳсил олган лей-
тенант, захирадаги зобит. Унинг 
падари бузруквори Мадихон 
Қодир ўғли йўл қурилиши со-

ҳаси, волидаи муҳтарамаси 
Дилором Бобохон қизи эса 
фармацевтика соҳасида меҳ-
нат қилиб, элда эъзоз топиш-
ган. Иккита олий маълумотли 
умр йўлдоши, тадбиркор Ди-
нора Жумадулла қизи билан 
Назарбаев заковат мактабида 
таҳсил олаётган фарзандлари 
Комила ҳамда мактабда аъло 

баҳоларга таълим олаётган 
Мадиёр, Ясмина, Солиҳларни 
тарбиялашмоқда. Уларнинг 
зукко, комил инсон сифатида 
тарбияланишида меҳрибон, 
талабчан аммаси, нафақадаги 
устоз Раъно Қодир қизининг 
саъй-ҳаракатлари беқиёс. До-
ниёр ўзи каби тадбиркорлик со-
ҳасида самарали фаолият юри-

таётган укаси Дилмурод 
Мадихон ўғли билан бирга 
Туркистон шаҳри равнақи-
га муносиб ҳисса қўшиш 
йўлида меҳнат қилишмоқда.

Ғаппар Сарсенбаев раислик 
қилаётган Туркистон шаҳар 
маслаҳатига “AMANAT” партия-
сидан сайлаган Дониёр депутат 
сифатида вилоят ҳамда шаҳар 
ҳокимликларида йиғилишлар, 
анжуманларда фаол иштирок 
этади. Бирлик кичик тумани 
раҳбари Тойир Абдувалиев, 
Э. Иззатуллаев номли мактаб 
директори Муҳаммадрасул Из-

затуллаев, фахрийлар кенга-
ши раиси Дадахон Жалилов, 
маҳалла қўмиталари ҳамда 
сайловчилар билан биргаликда 
турли муаммо ва масалаларни 
ижобий ҳал қилишда изчиллик 
фазилати билан эл эътиборини 
қозонмоқда. Райимжон Қўч-
қоров ўзи раҳбарлик қилаёт-
ган “Үлес” хайрия жамғармаси 

қошида фаолият юритаётган 
А. Яссавий номли китобхонлар 
клуби аъзолари даврасида 
депутат Дониёр Аюпов билан 
махсус учрашув ташкил этган-
лиги шонли тарих. Баҳодир 
Ирисметов раҳбарлик қилаёт-
ган Туркистон шаҳар ўзбек 
этномаданият бирлашмаси то-
монидан амалга оширилаётган 

турли акциялар, хайрия анжу-
манларида ҳам фаол иштиро-
ки, ҳомийлик ҳиммати билан 
танилган. Адиб Носир Фозилов 
номи берилган мактаб ҳовлиси-
да ёдгорлик ўрнатиш ишларига 
масъул. Бирлик туманида исти-
қомат қилувчи доимий обуначи-
миз, “Нур Сармат” МЧБ раҳбари 
Абдуманноп Абдураззақов де-
путатнинг хизматидан мамнун 
эканлигини таъкидлади. Ҳамза 
номли мактабнинг 105 йиллик 

тадбирида ҳам шу мактабнинг 
битирувчиси сифатида хизмат-
да бўлиб, ҳомийлик ёрдамини  
кўрсатди. 

 2024 йилнинг биринчи яр-
мига бошқа нашрлар қатори 
“Жанубий Қозоғистон”га ҳам 
обуна давом этмоқда. Дониёр 
Мадихон ўғли 40 нусха газета-
нинг доимий ҳомийси сифатида 

нашрни тарқатиш доирасини 
кенгайтириш мақсадида вилоят 
маркази бозорларидаги тижо-
ратчи тадбиркорларни обунага 
жалб этиш хусусидаги режа-та-
шаббусини баён этди.

Ш. МАДАЛИЕВ.
Тасвирларда: тадбирдан 

лавҳалар.
Муаллиф суратга олган.

Аҳолиси зич жойлашган 
Туркистон вилоятида ушбу 
масала долзарб. Жамияти-
миздаги зўравонликларнинг 
олдини олиш учун ҳар бир ои-
лада доимий даромад манбаи 
бўлиши шарт, уларда асрлар 
оша аждодларимиз қадрлаб 
келган анъаналарга асослан-

ган шарқона тарбия шакллан-
тирилиши керак. 

Онлайн тартибда вилояти-
миздаги барча шаҳар, туман 
фаоллари иштирок этган тад-
бирда ҚР Инсон хуқуқлари бў-
йича Туркистон вилояти ваки-
ли Н. Қўжабекова, Қозоғистон 
халқи Ассамблеяси вилоят 

бўлими қошидаги  оналар кен-
гаши аъзоси Ш. Примбетова 
ҳамда вилоят бандликни му-
вофиқлаштириш ва ижтимоий 
дастурлар бошқармаси раҳба-
ри ўринбосари К. Мировалар 
маъруза қилдилар. Муҳокама-
да турли соҳа вакилларининг 
таклифлари тингланди.

Р. МАДАЛИЕВ.
Тасвирда: тадбирдан лав-

ҳа.
Муаллиф тасвири.

Олма дарахти
Дарахт эмас билсанглар,
Асл она бу турган.
Пишган сайин довчаси,
Кўркамлашган, қулф урган.
Олманинг ҳар донаси
Унга фарзанд – боладай,
Усиз олма дарахти
Бефарзанд бир онадай.

Кузнинг сўнгги 
кунлари

Ранги тўзган барининг
Атрофни тутган тўлғоқ, 
Кекса киши қўлидай
Қалтирайди ҳар япроқ.

Сўнгги пайтлар ерга кун
Нури зўрға тушибди.
Қора булут йўргагин
Қуритолмай, ўксибди.

Уйга тиқилган ҳамма,
Кўчадаги иш тамом.
Ўз бийлигин келиб қиш
Юритар ҳализамон.

Япроқдан тўн кийгизиб,
Ёпар гўё устимиз.
Варақалар таратиб,
Ёмонлайди қишни куз.

Сир
Туни билан оғриди
Таги бўшаб тишларим.
Сабри битди опамнинг
Билмайин не қиларин.
Эшитдим, ҳатто опам
Бобомга не деганин.
Опам қайдан ҳам билсин,
Ширинлик кўп еганим.
Бир пайт қарасам опам,
Кўзига ёш тўлибди.
Хафаликдан йиғларми,
Опамга не бўлибди? 
Сўрамадим, билмадим,
Недан кўнгли  чўкканин.
Пайқамабман, кўрмабман,
Пиёз тўғраб ўтириб
Кўзидан ёш тўкканин.

Тавсия
– Синфбошимизга лойиқ
Бир ўқувчи топайлик.
– Деб ҳаммамиз йиғилдик,
Келишолмай қийналдик.
Даставвал синфдош Кулаш
Таклиф қилди Унсунни.
Ётиб-туриб мақтади,
“Ёмон”лигин топмади.
Номзод қилиб кўрсатди
Биров туриб Манатни.
Яна биров кўрсатди
Синфдошимиз Данапни.
Бўлиб мен ҳам умидвор,
Қарасам йўқ эътибор.
Чидолмай кетдим ўзим,
Дедим: “Бор айтар сўзим”.
Кўзлар тешиб боради,
Ҳамма менга қаради.
“Ўҳ-ҳў”, дея йўталиб,
Овозни сал кўтариб,
– “Дўстлар!”–дедим, ўшанга
Ўзни қилай тавсия.
Илк бор олган “беш” баҳом
Бугунги зўр қувончим,
Бешга бешни қўшолдим.
Четда қолди ёмон “уч”, 
Илк бор “беш” баҳо олдим.
Бир пайтлар бермайдиган
Кундалигим узатдим.
Кулмайдиган ўқитувчим
Кулди, шундан қисилдим.
Кулиб туриб куйдирди
Қўймоғи бир “беш” эди,
Тириклайин ўлдирди
“Икким”ни ҳам кечаги 
Кундаликка “қўндирди”.

Қозоқ тилидан 
У. КАРИМОВА  

таржимаси.

Дониёр 
депутатнинг 
ташаббуси

ОИЛА САОДАТИ – ТОТУВЛИКДА

Туркистон вилояти ҳокимлиги ижтимоий тараққиёт 
бошқармасига қарашли “Жамоат тотувлиги” ДКК ташки-
лотчилигида жамиятимиздаги муҳим муаммо – оилавий 
зўравонликнинг олдини олишга қаратилган тадбир ўтди. 

Бир куни денг, қаранглар,
Театрда тантана.
Томошабин оқимин,
Сизлар ҳам кўринг, ана!

Рустамхон таклиф этди,
Қоратов ҳокимини.
Ҳозирча айтишмади
Юртнинг зўр оқинини.

Табриклар ёқиб тушди,
Зўр қарсаклар чалинди.
Концертни бошлайлик,  деб,
Рустамхўжа ялинди.

Бошлиқнинг сўзлари сўз,
Катта концерт бошланди.
Театр жамоаси,

Саҳна узра ташланди.

Ҳатто «Гул Астана»дан,
Мерверитнинг гуруҳи.
Ўзларин рақси билан,
Кўтарди концерт руҳин.

Саҳнамизни ёндирди,
Яна «Сайрам бозори».
Минг марта қўйилса ҳам,
Ҳеч кимга йўқ озори.

Ўша кун қайтди ҳамма,
Кўкси-дили тоғ бўлиб.
Шеърини битди Аваз,
Кайфияти чоғ бўлиб!

Ҳавазмат ҚЎЧҚОРОВ.
Қозоғистон Ёзувчилар

уюшмаси аъзоси.

P.S. Вилоят жамоат тотувлиги бошқармаси, Туркистон шаҳар ҳокимлиги ва 
маслаҳати, шаҳар ўзбек этномаданият бошқаруви, Бирлик кичик тумани 

маъмурияти, “Үлес” хайрия жамғармаси, Э. Иззатуллаев номли мактаб жамоаси, сайлов-
чилар, оила аъзолари депутат ҳамда фаол жамоатчи Дониёр Аюповни 40 ёш арафасидаги 
таваллуд айёми билан муборакбод этиб, мустаҳкам саломатлик, саодат ҳамда янги за-
фарлар тилайди. “Жанубий Қозоғистон” газетаси таҳририяти ҳам сара тилаклар ижоба-
тига тилакдош.

Қодир Мирза Али
Қодир Мирза Али Қо-

зоғистон халқ ёзувчиси, 
таржимон. У 1935 йили 5 
январь куни Ўрал вилояти, 
Жимпити овулида дунёга 
келган. Қозоғистон давлат 
университетининг аспи-
рантурасини тамомлаган. 
Филолог-журналист.

Театрда ўзгача концерт Дутор тори узилди
Ишқимни ошкор этиб,
Жўшиб-жўшиб куйладим.
Қиз жамолин таърифлаб,
Ёниб-ёниб куйладим. 
Қанчалик мен мақтадим,
Бўлдим, – дея маҳлиё.
Айланиб ҳам ўргилдим,
Боқмади менга қиё.
Дардим ичимда қолди,
Узиб дутор торини...
Балки у кутар эди,
Севиб қолган ёрини.
Узилса тор узилсин,
Узилмасин, муҳаббат.
Икки ошиқ бир бўлиб,
Бахтини топгай, албат.

Эрназар РЎЗИМАТОВ.
Қозоғистон Ёзувчилар

уюшмаси аъзоси.

Сайрам даҳасидаги Садоқатхон 
Сулаймонова раҳбарлик қилаётган 
“Жамалай ана” болалар боғчасида 
“Куз хаёлоти” (“Осенные фанта-
зии”) мавзуида тадбир ўтди.      

Унинг ранг-баранг ўтишида тар-
бияланувчиларнинг ота-оналари 
фаоллик кўрсатишди.           

“Жамалай ана” болалар боғчаси 
мудираси Садоқатхон Сулаймонова 
ва услубиятчи Феруза Нурметова 
раҳбарлиги ҳамда тарбиячилар Но-
дира Тўламетова, Саодат Абдуази-
мова, Доно Рашидова, Севара Аб-
дуллаева, Гулчеҳра Ботирхоновалар 
ташаббуси билан уюштирилган бай-
рамда 14та гуруҳ фаол иштирок этди. 

Ҳар бир гуруҳ тарбияланувчи-
сининг ота-оналари томонидан бе-
затилган тўкин дастурхон, куз ноз-
неъматлари, мева-сабзавотларидан 
иборат кўргазмалари байрамга ўз-

гача шукуҳ бағишлади. Шунингдек, 
ота-оналар фарзандлари билан куз 
мавзуида тайёрлаган эсдалик совға-
лари кўпчиликнинг олқишига сазовор 
бўлди. Тадбирнинг мусиқий қисмида 
куз либосидаги Дурдона Ирисмато-
ва болаларнинг мавзуга оид шеър 
ва топишмоқларини тинглаб, рақсга 
тушди.        

Дарҳақиқат, болалар маънавияти 
шаклланаётган маскандаги ҳар бир 
тадбир фарзандларимиз келажаги-
нинг пойдеворини мустаҳкамлаши 
муқаррар. Куз фаслига бағишланган 
тадбир барчага аъло кайфият бағиш-
лади, иштирокчилар турли номина-
циялар билан тақдирланиб, уларга 
ташаккурномалар топширилди. 

М. УСМОНОВА.  
Тасвирда: тадбирдан лавҳалар.                                                                

КУЗ – ҚУТ-БАРАКА, 
ТЎКИНЛИК ФАСЛИ

– 15 ёшда англадимки, 
яхши нарсаларни кўпроқ она-
лар билишади, баъзида эса 
оталар.

– 20 ёшда англадимки, эг-
ри ишнинг ҳеч қандай нафи 
йўқ, у ҳатто ўта моҳирлик би-
лан бажарилган бўлса ҳам.

– 25 ёшда англадимки, 
бола онани саккиз соатлик 
кундуздан, отани эса саккиз 
соатлик кечадан маҳрум қи-
ларкан.

– 30 ёшда англадимки, 
эркакнинг жозибаси кучида, 
аёлнинг кучи эса жозибаси-
дадир.

– 35 ёшда англадимки, ке-
лажак – инсонга мерос қола-
диган нарса эмас, балки ўзи 
яратадиган нарса.

– 40 ёшда англадимки, 
бахтиёр яшаш сири ўзинг 
севган ишинг билан шуғулла-
нишда эмас, балки қилаётган 
ишингни севишдадир.

– 45 ёшда англадимки, 
инсон ҳаётининг 10 фоизи 
бошига тушган балолардан, 
90 фоизи эса уларга бўлган 
муносабатдан иборат.

– 50 ёшда англадимки, 
китоб – инсоннинг энг яқин 
дўсти, кўр-кўрона тақлид эса 
энг ашаддий душманидир.

– 55 ёшда англадимки, 
кичик қарорлар мия билан 
қабул қилинади, катта қарор-
лар эса юрак билан.

– 60 ёшда англадимки, 
севгисиз қурбонлик бўлиши 
мумкин, лекин қурбонликсиз 
севги бўлмайди.

– 65 ёшда англадимки, ин-
сон ҳаётдан завқ олиши учун 
керакли нарсадан ташқари 
ўзи хоҳлаганини ҳам ейиши 
керак.

– 70 ёшда англадимки, 
ҳаётдаги энг муҳим нарса 
қўлингизда яхши карталар 
бўлиши эмас, балки ёмон 
карталар бўлатуриб яхши ўй-
най олишингиздир.

– 75 ёшда англадимки, 
инсон ўзини комил ҳисоб-
ламагунча ҳаракатда давом 
этади, ўзини комил санаган 
заҳоти эса ҳаракатдан тўх-
тайди.

– 80 ёшда англадимки, се-
виш ва севилиш дунёдаги 

энг тотли лаззатдир.
– 85 ёшда англадимки, 

ҳаёт ҳақиқатан гўзал.

 Габриэль Гарсиа  МАРКЕС.
 колумбиялик  адиб,
 “Нейштад” адабий 
мукофоти лаурети.

Ҳаётда шундай дамлар бўладики, қувончдан ичингга 
сиғмай кетасан, ўзингни дунёдаги энг бахтли инсонман,  
деб биласан. Яна шундай дамлар ҳам бўладики, бошинг-
ни қаерга уришни билмайсан, бу дунёда сендан-да бахт-
сиз одам йўқдек, гўё.

Тўлқин  ва Нодира ҳам (исм-шарифлар ўзгартирилган) никоҳ 
тўйи куни бахтдан масрур эдилар. Тўй ҳам кўпчилик ҳавас қил-
са, арзигудек  ўтди. Уларнинг кейинги ҳаёти ҳам ёмон кечмади. 
Эр-хотиннинг топгани рўзғорнинг каму кўстига бемалол етар, 
муҳтожлик сезишмасди. Айниқса, бирин-кетин дунёга келган 
уч фарзанд оилага чексиз қувонч бахш этди.

Бугун ана шу оиланинг пойдевори дарз кетди. Эр-хотин аж-
рашиб, фарзандларнинг иккиси ота, бири эса она меҳрига зор 
бўлиб улғаймокда. Хўш, бунга нима сабаб бўлди? Оиладаги 
бу фожиага Тўлқиннинг Севара билан танишиши ва у билан 
яқин «ҳамкорлик» қилгани оиладаги орзу-умидларни саробга 
айлантирди.

Хуллас, Тўлқин Севара билан танишгандан сўнг оиласига 
меҳри аста-секин сўна бошлади. Уйга кеч келар, айрим кун-
лари келмай ҳам қоларди. У бора-бора Севарага боғланиб 
қолди. Оила, фарзандлар Тўлқин учун тобора йироқлаша бош-
лади. Улар шу орада шаръий никоҳдан ҳам ўтишди. Эрининг 
оиладан совиб бораётганини сезиб юрган Нодиранинг кўнгли 
нотинч эди. Ҳар хил хаёлларга борар, яна ўзини тинчланти-
ришга ҳаракат қиларди. Ахир турмушимизда камчилик бўл-
маса, бағримизда фарзандларимиз бўлса, дея ўзига тасалли 
берарди.

Аросатда ўтаётган кунларнинг бирида Нодиранинг қулоғи-
га узуқ-юлуқ гаплар чалина бошлади. «Шамол бўлмаса, да-
рахтнинг учи бекорга қимирламайди», дея кўнглидан ўтказди 
жувон. Бу шубҳаю гумонлардан халос бўлиш учун Тўлқиннинг 
ҳаракатларини кузата бошлади.

Ниҳоят, Нодира турмуш ўртоғининг  “иккинчи” хотини   билан 
учрашди. Севара ҳам унга бор гапни айтиб берди. Тўлқинни 
яхши кўришини, у билан шаръий никохдан ўтганлигини, унинг 
тез орада хотиним билан ажрашиб, сен билан бирга яшаймиз, 
дея ваъда берганини эшитар экан, Нодирага бутун борлиқ зи-
мистондек бўлиб кетди. 

Нодира эрининг бу хиёнатини кечиролмади. Фарзандларини 
олиб, онасининг уйига кетди. Тўлқин қандай хато қилиб қўйга-
нини англаб етса-да, буни кўз очиб кўрган хотинига  билдир-
масликка ҳаракат қилар, кетсанг кетавер,  бошқаси билан ҳам 
яшайвераман, дея ўзини бу ҳолатдан қутқаргандек бўлди.

Хуллас, оила ўзининг қисқа тарихи билан айни шу жойда ўз 
поёнига етди. Янги тарих яратишга бел боғлаган Тўлқин эса 
мана бир неча йилдирки, фарзандларига алимент тўлашни 
хам унутиб кўйди. Нодира эса фарзандлари билан моддий жи-
ҳатдан оғир аҳволда, ижарада яшаяпти.

Жиноят ишлари бўйича туман суди мазкур ҳолатни ўрганиб 
таҳлил қилар экан, тўланмай келинган бир неча йиллик али-
мент пулларини Тўлқиннинг гарданига қўйди ва тегишли жа-
зога тортиш тўғрисида ҳукм ўқиди. Алимент пулларини тўлай 
олмаслигига кўзи етган Тўлқин уйини собиқ хотинига хатлаб 
берди. Севара эса бунга чидай олмай, Тўлқинни ташлаб кетди. 

                               Р. САБАЗОВ,
                               ички ишлар соҳаси фарийси.

Шундай қилиб, онахон на-
фақага чиқиб кетди. Мен ҳар 
ҳафта уйларига бориб ту-
рардим. қувончдан боши ос-
монга етарди. Бир сафар 
кирсам, руҳан эзилган бўлиб 
кўринди. Ҳол сўраган эдим, 
кўзларидан шашқатор ёш оқа 
бошлади. Катта қизи саратон 
касалига чалиниб қолибди. 
Дуо қилиб, Аллоҳдан шифо 
тиладик.

Кейинги ҳафта борсам, 
онахон кўзимга янада маҳ-
зунроқ кўринди. қизининг 
таҳлили ёмон чиқибди, ши-
фокорлар уни узоғи билан 
олти ой яшайди, тайёргарлик 
кўраверинглар, дейишибди.
Опага далда бердим. Бир ой 
ўтиб, улар Тошкентга бориб 
келишди, лекин улар ҳам қо-
зоғистонлик ҳамкасбларининг 

ташхисини тасдиқлашди. Мен 
одатдагидек, уларнинг уйла-
рига кириб туришни канда 
қилмадим. Опа намоз ўқишни 
бошлаганини айтди. Аммо 
бир сафар ғалати гап айтиб 
қолди: «Бобурни яхши би-
ласиз, Ҳумоюн учун жонини 
берган. Она учун фарзанд 
доғи оғир бўлади, ҳар ку-
ни бомдоддан кейин қизим-
нинг ўрнига менинг жонимни 
олишини Аллоҳдан илтижо
қиляпман», деди. Мен жиддий 
эътироз билдириб, Аллоҳдан 
фақат яхшилик сўраш лозим-
лигини айтиб, хайрлашдим.

Шу билан дўхтирлар тах-
мин қилган муддат поёнига 
етди. Ҳар сафаргидай она-
хоннинг уйларига кириб, ҳол-
аҳвол сўрадим. Қизи бу са-
фар менинг кўзимга анча 

тетик кўринди. Бутун оила ха-
вотирда яшарди. Шу хавотир 
билан йил ўтди. Аллоҳнинг 
марҳамати билан қизининг 
саломатлиги яхшиланаверди. 
Опа хотиржам эдилар. Шун-
дай кунларнинг бирида опа-
нинг аҳволи оғирлашиб, уни 
касалхонага ётқизишди. Кўр-
гани бордик, киритишмади. 

Икки кун ўтиб, опанинг жа-
нозасига айтиб келишди. Ал-
лоҳ раҳмат қилсин.

Оқила аёл эди. Икки энлик 
қоғозга: «Болажонларим, мен 

учун дод солиб йиғламанг-
лар, чунки, Аллоҳга осий 
бўласизлар, қолаверса, мен-
га ҳам азият етади. Агар 
онажоним роҳатда ётсин, де-
санглар, ҳақимга Қуръон ти-
ловат қилиб, дуо қилинглар. 
Энди сизлардан кутадиганим 
фақат шу», деб ёзиб, кафан-
лигининг ичига солиб қўйган 
эканлар. Васиятлари айтган-
ларидек адо этилди. қизи эса 
бутунлай соғайиб кетди.

          Б. РЎЗИМАТОВА.                                                  

2000 йилларнинг боши. Ирисали 
ота бу ғийбатларни ким тарқатаёт-
ганини биларди. Уруш вақти бўл-
ганидами, бу гапи учун уни отиб 
ташлаган бўларди. «Ирисали уруш-
да бўлмаган, – дебди ҳамқишлоғи  
Азимхон бир даврада. – Мен аниқ 
биламан, у Новосибирда ишчи ба-
тальонида бўлиб қайтган». 

1944 йилнинг март ойи эди. Иккинчи 
Белорусь фронти эндигина тузилиб, ҳу-
жумга ўта бошлаган кунларнинг бирида 
унинг оёғи ва  кўкрагига теккан ўқни врач-
лар чиқара олишмаганди. Шифокорлар-
нинг ўзаро гаплашганини элас-элас эс-
лайди. «Жуда кўп қон йўқотган, – деганди 
жарроҳи қилган врач. – Бу ўқларни олиб 
ташлайдиган бўлсак, дарҳол жон беради. 
Яхшиси, қолаверсин. Кейин, соғлигини 
тиклаб олса, бир куни олдириб ташлар». 
Мана, шу воқеадан кейин ярим асрдан 
кўп вақт ўтди. Ирисали ота танасидаги ўқ 
ҳақида ҳеч кимга оғиз очмади. 50 йилдан 
буён тунларни қийноқда ўтказади. 

Азимхоннинг ўзи ҳарбий комиссариат-
дан чақирув қоғози келган куни тоққа 
қочиб кетган эди. Уруш тугагандан кейин 
икки йил ўтиб, қишлоққа қайтди. 60 ёшга 
тўлганида эса уруш қатнашчиларидай, 
ҳарбий пенсия ола бошлади. 

– Агар Ирисали урушда қатнашган бўл-
са, менга ўхшаб, ҳарбий пенсия олаётган 
бўларди! 

Бу сўз Ирисали отага оғир ботди. Уйи-
ни бузиб, қайта қураётганларида ҳарбий 
билети, орден ва медаллари йўқолиб 
кетдию, у қайта тиклашга ҳаракат қилма-
ди. Лекин ҳали ҳам кеч эмас. Автобусга 
ўтирдию, туман марказига йўл олди. Бир 
соатгача оловли йилларни кўз олдидан 
ўтказди. Қанчадан-қанча ҳамқишлоғи кўз 
олдида жон бериб,  бегона юрт тупроғида  
қолиб кетди... 

Аввал ҳарбий комиссариат эшигидан 
уни киритишмади. Ярим соат тикка турди, 
кейин танасида қолиб кетган ўқнинг оғри-
ғига чидай олмай, шу ердаги бир тўнкага 
ўтирди. Деразадан навбатчи зобит кўриб 
турган экан, чақиртирди.

Ирисали отанинг умиди яна учқунлади: 
балки бугун ишим битиб қолар...

– Отахон, шанба куни бу ерда нима 
қилиб юрибсиз, биласизку, бугун ҳеч ким 
ишламайди.  

– Узоқ қишлоқдан келдим, ўғлим, иш-
ламасликларингни қаёқдан билай? Ҳар-
бий билетим йўқолган. Фронтда яралан-
ганман. Танамда иккита ўқ қолиб кетган, 
– деди Ирисали ота. 

– Қайси қишлоқдан келдингиз?
– Тўнғизтовдан. Тўлебий туманида 

шундай қишлоқ бор, ҳозир Қўрғон дейи-
шади.

– Ажойиб-ку, демак, сиз яшаётган овул 
– тўнғизларнинг макони эканда?

– Тоғда тўнғиз бор. 
– Бу бошқа гап, отахон. Ана шу тўнғиз-

нинг гўштидан олиб келиб берсангиз...
– Нималар деяпсан, ўғлим? Ахир у  

“Қизил китоб”га киритилган. Овлаш ман 
қилинади.

– Э, бобой, битта тўнғиз билан давлат 
камбағал бўлиб қолармиди? Атиги бит-
тасини сўйиб олиб келинг, ишингиз ха-
мирдан қил суғургандай осон битади. Акс 
ҳолда, сиз хизмат қилган ҳарбий қисм-
ларга хат йўллашимиз керак, сиз ётган 
госпиталларни излаб топишимиз керак. 
Тўнғизни эса юқоридагиларга берамиз, 

ишни тезроқ битиришга ёрдам беришла-
ри учун.

Ирисали ота ўйланиб қолди. Йўқ деса, 
Азимхоннинг иғволари танасини ўқ пар-
часи каби тешиб юборяпти, кўнай деса, 
жиноятчига ҳамтовоқ бўлай деяпти. Икки 
ўт орасида қолиб, иккинчисини танлади. 
Қишлоқда иғво тарқатган Азимхонни 
ҳам, эътиборсизлик қилиб ҳужжатларини 
йўқотган ўзини ҳам ичида аямай койиб, 
автобус бекатига келди. Ортига қайтиб, 
тузилган оғзаки шартномани бекор қил-
моқчи ҳам бўлди. Негадир, ботинолмади. 

Қишлоқдаги таниш овчига учраб, тўн-
ғиз гўштини сотиб олдию, ҳарбий комис-
сариатдаги зобит берган манзилга олиб 
бориб берди. Уйига қайтаётиб, уюшган 
жиноятчилик, ҳаромдан ҳазар қилмайди-
ган одамлар, таъмагирлик ҳақида ўйла-
ди. Агар буни Азимхон эшитса борми, ет-
ти маҳаллага эшиттириб, суюнчи олиши 
ҳам мумкин. 

...Куз ойларида Ирисали ота тўнғиз 
воқеасини унута бошлади. Ёмғир ёғиб 
турганида 1943 йили Брестдаги воқеалар 
ёдига тушди.

 Тонг ёришмоқда эди. Ҳандақнинг ичи 
сувга тўлса ҳам, ундан чиқишнинг иложи 
йўқ. Сабаби, мерган (снайпер)нинг  ўқига 
учраши турган гап. Этиклар муздай сувга 
тўлган. Батальон командири, ёши 60га 
яқинлаб қолган майор келиб, жангчилар-
ни руҳлантирди:

– Болаларим, яна озгина чидаймиз, 
бир соатдан кейин ҳужумга ўтамиз. Тез 
ҳаракат қиладиган бўлсангиз, этикларин-
гиз ўзидан ўзи қуриб қолади.

Ҳужум ҳам осон бўлмади, батальон-
нинг ярми унинг кўз олдида жон берди. 

... Ирисали ота  ҳарбий комиссариатга 
қатнайвериб, чарчади. Ўқитувчи жияни-
нинг маслаҳати билан тиббий-меҳнат 
экспертиза комиссияси, яъни, ВТЭКка 
борди. 

Унинг  раиси отахонни тинглаб бўлгач, 
сўради:

– Майли, отахон, мен сизнинг урушда 
бўлганингизга ишондим ҳам дейлик. Ле-
кин, ҳеч қандай ҳужжатингиз бўлмаса, 
қандай қилиб сизга тиббий экспертиза ху-
лосасини бера оламан? Нега мен сизнинг  
сўзларингизга ишонишим керак? Балки, 
сиз қўшнилар билан сан-манга бориб қо-
либ, кимдир отиб юборгандир?

– Ўғлим, сен шифокорсан, – деди 
Ирисали ота аламини ичига ютиб. – Суд-
тиббий хулосасини чиқариб юрибсан. 
Танамдаги ўқни чиқариб олиб, унинг не-

чанчи йилги эканини аниқлаш қўлингдан 
келадими ёки шунчалик саводсизмисан?

Қария шифокорнинг жонига тегди ше-
килли, гапни қисқа қилди:

– Сизга ўхшаганлар кўп ҳозир. Ҳар би-
рининг танасидаги ўқини чиқариб, аниқ-
лаб ўтириш менинг ишим  эмас. Госпи-
талдан ҳужжатлар керак. Яхшиси, вақтни 
бой бермай, уларни топиш ҳаракатини 
қилинг. 

– Танам илма-тешик бўлиб кетганини 
кўриб турибсанку, ўғлим...

– Ҳужжат керак, ҳужжат, отахон! Қан-
дай гапга тушунмайдиган одамсиз? Мен 
сизга тушунарли тилда гапиряпман, ше-
килли?

– Менга нега ўшқирасан? Сен туғил-
май туриб, тўрт йил жанг қилганман, – 
деб Ирисали ота ўрнидан турди. 

У чиқиб кетгандан кейин шифокор йи-
гит  ёнидаги ёрдамчисига деди:

– Мана, кўрасан, эртага устимдан ши-
коят  қилади,  бунақаларни биламан.

Ирисали ота ҳеч кимга арз қилмади. 
Кўз очиб юмгунча,  орадан тўрт йил ўтди. 
Юрагидаги оғриқ безовта қилавергач, 
вилоят касалхонасига йўлланма олиб 
борди. Уни рентгенга солган шифокор  
ҳайратини яшира олмади ва сўради:

– Отахон, юрагингизга яқин жойда ик-
кита темир парчаси турибди. Қачондан 
бери бу аҳволда юрибсиз? Оғриққа қан-
дай чидаяпсиз?

– Шу парчаларни чиқариб олсанг, қа-
чондан бери бундай юрганимни билиб 
оласизлар. 

Уни зудлик билан операция  хонаси-
га олиб кириб, жарроҳи қилишди. Ўзига 
келганида тепасида турган  шифокорни 
таниди. Бу ўша, “ҳужжат керак, ҳужжат, 
отахон!” – деб ўшқирган ВТЭК раиси эди. 

Ирисали отани олиб чиқиб кетишгач, 
жарроҳ ёрдамчисини чақирди:

– Буни қаранг, Пўлатбек, тўрт йил 
муқаддам бу отахон тиббий-шифокор-
лик комиссиясидан ўтишга келган экан. 
Қайсидир саводсиз, нодон шифокор уни 
урушда бўлмаган, деб ёзиб берибди. 
Баъзан, шундай, шифокор номига доғ 
туширадиган ҳамкасбларимиз ҳам учраб 
туради.

У ўз дастхатини танимади. Лекин ёзган 
одамни бўралатиб сўкди.

– Гиппократ қасамёдини унутган экан-
сан,  бу кунингдан гўнг титганинг яхши 
эмасми, оғайни! 

                               
                  Авазхон АБДУФАТТОҲ.

Турмуш чорраҳаларида

Синоат

ИЖОБАТ БЎЛГАН ИЛТИЖО
Тикувчилик фабрикасида ишлаб юрган кезларим 

жамоамизда Малоҳат опа деган аёл бўларди. Жуда 
хушмуомала, исми жисмига монанд, малоҳатли аёл 
эди. Биз, ёшларни фарзандларидек яхши кўрарди. 
Нафақа ёшига етгач, раҳбарлар қанча қистамасин, 
ишлашни хоҳламади. Биз ҳам илтимос қилган эдик, 
«Иш, иш деб хўжайинимнинг хизматини қилолмадим, 
Аллоҳнинг олдидаги вазифани адо этолмадим, энди 
менга ижозат беринглар»,  деди.

Донолар бисотидан  

ҲАЁТНИНГ ҲАР 
ЛАҲЗАСИ ГЎЗАЛ

КАЛТА ЎЙНИНГ 
КАЛТАГИ

Турмушнинг муштлари

РАНЖ

Кентов, Сўзоқ – Рўзиохун МАДАЛИЕВ. +7708-824-20-97.
Тўлебий – Баҳорой ДЎСМАТОВА. 8(72547) 6-07-16. 
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.

Масъул шахслар:

Ада ди – 12100 ну с ха.
«ERNUR-print» МЧБ бо с ма хо на си да чоп этил ди, 

Шим кент шаҳри, Т. Алимқулов кўча си, 22. Бу юрт ма: 
2845. Навбатчи муҳаррир: Мухтабар УСМОНОВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги 
факт ҳам да да лил лар нинг тўғри ли ги учун 
му ал ли ф лар, рек ла ма ва эъ лон бе рув чи лар 
ма съул дир.
�  Фой да ла нил ма ган ма қола лар га ёз ма 

жа воб қай та рил май ди.Қозоғистон Республикасида тар қа тилади.

Нашр кўрсат ки чи – 65466.

8 №125 (3321), шанба, 
11 ноябрь 2023 йил.
Janubiy.kz Инсон ва жамият

�  ЭРСИЗ ХОТИН ЮГАНСИЗ ОТ КАБИДИР.
�  ТУРМУШГА ЧИҚИШ – КАТТА ҚИЗДАН, ПОЛ АР-

ТИШ – КИЧКИНАСИДАН.
�  ЭШАККА ЭГАР СОЛГАНИНГ БИЛАН ОТ БЎЛОЛ-

МАЙДИ.
�  ОТДАН ОТ ТУҒИЛАДИ, ЭШАКДАН ЭШАК.
�  ИШИНГ ЮРИШМАСА, ЎЗ ИТИНГ ҲАМ ҚОПАДИ.
�  БЕОЗОР ЭШАККА ИККИ КИШИ МИНАДИ.
�  ОТАНГ – ПИЁЗ, ОНАНГ САРИМСОҚ  БЎЛСА, СЕН 

ҚАНДАЙ АТИРГУЛ БЎЛА ҚОЛДИНГ?
�  БЕГОНА ХОТИН ҚИЗДАЙ КЎРИНАДИ.

Озарбайжон халқ мақоллари.

Маºоллар жаво³ирлар

Яхшилардан сўз очдикЯ

Табобат

“САРВКИМ, УЛ ТЎҒРИ
                              ЧЕКИБ ҚОМАТИН,
КЎРМАЙИН ОСИБИ 
                             ЗАМОН ОФАТИН”.

Алишер НАВОИЙ.

(Табдили: “сарв дарахтининг қури-
май кўкариб туриши тўғрилигининг 
(тик ўсиши) натижасидир”).

Шохбайт

ҚОННИ ТОЗАЛАШ 
ВА ВАЗН ЙЎҚОТИШ 

УЧУН АЖОЙИБ 
ТАВСИЯ!

Қўллаш усули:
0,5 кг саримсоқни майдаланг ва  24 дона лимонни 

сиқиб олинг. Аралашмани кенг оғизли идишга(банка) 
солинг ва озиқ-овқат плёнкаси билан ёпинг.

24 кун кутинг. Сўнг истеъмол қилишдан аввал сил-
китинг!

Кунига бир махал ётишдан олдин 1 чой қошиқ 
аралашмани ярим стакан сувга солиб, аралаштириб 
истеъмол қилинг. 

10-14 кундан кейин сиз...
� вазн йўқотасиз;
� чарчоқ ҳисси йўқолади;
� уйқу яхшиланади.

НИМА УЧУН 
ҚОВОҚ УРУҒИНИ 

ИСТЕЪМОЛ 
ҚИЛИШ КЕРАК?

Қовоқ уруғи тўйимли ва фойдали маҳсулот бў-
либ, таркибида 52 фоизгача ёғ ва 28 фоизгача про-
теин мавжуд.

Бу маҳсулот юракни хасталиклардан ҳимоя қилувчи 
ва яллиғланишни камайтирувчи Омега-3нинг энг яхши 
манбаларидан биридир.

Бир ҳовуч ошқовоқ уруғи магний, мис, рух ва темир-
га бўлган кунлик эҳтиёжнинг 14-42 фоизини таъмин-
лайди.

Уруғларни қовурманг, шунчаки қуритинг, бу билан 
кўпроқ озуқа моддалари сақланиб қолади.

БОЛАЛАРНИ ЎПИШ ЗАРАРМИ?
� Шифокорларнинг таъкидлашича, одам организмига 

вирус болаликдаёқ ўтади.
� Масалан, герпесга чалинган ота-оналар фарзанд-

ларини ҳеч ўйламасдан ўпадилар ва шу тарзда уларга 
вирусни юқтирадилар.
� Оқибатда бола герпетик стоматит ёки ангина, лаб 

герпеси ва шу каби бир «даста» касалликларни ортти-
риб олади.
� Шу боисдан доимо эътиборли бўлинг!

АНЖИР ИСТЕЪМОЛ 
ҚИЛИНГ!

Анжир А льтсгей-
мер, Паркинсон, де-
манс ва бошқа невро-
логик касалликлар-
нинг олдини олиш 
учун ажойиб восита-
дир.
� Бундан ташқари, бу мевалар хурмо билан бирга 

ошқозон-ичак тизими учун ҳақиқий топилма ҳисобла-
нади.
� Бу инсониятга маълум бўлган энг самарали йўғон 

ичакни тозалаш воситаларидан биридир.

“ФОЙДАСИЗ ҚОНУНЛАР 
ЗАРУР ҚОНУНЛАРНИ ОЖИЗ-
ЛАШТИРАДИ”.

Шарль Луи МОНТЕСКЬЕ, 
француз файлайсуфи

Шаҳримиздаги тадбиркорлар саркори, 
таниқли меценат, қатор тўйхоналар ва сав-
до уйларининг қад ростлашига раҳнамолик 
қилиб, бугунги кунда 2000дан зиёд одамни 
доимий иш билан таъминламоқда, шарафли 
ишларнинг бош-қошида.

Ҳа, азизлар: “Жанубий Қозоғистон” газе-
тасининг ададини ошириш ва моддий-тех-
ника базасини мустаҳкамлашда кўп йиллар 
мобайнида ёрдамини аямаган, ютуқларига 
жамоа билан биргаликда қувонган ишби-
лармон-устозни таҳририят номидан юксак 
мукофот билан муборакбод этиб, бир неча 
саволлар билан мурожаат қилдик.

– Абдуқаҳҳор Ҳошим ўғли, ўзингиз 
ҳамда фаолиятингиз тўғрисида гапириб 
берсангиз.

– 1959 йили Шимкент шаҳрида зиёли 
ўқитувчилар оиласида дунёга келдим. 
Шаҳримиздаги Ҳамза номли мактабни 1976 
йили муваффақиятли тамомлаб, 1979 йили 
Тошкент политехника институтида таҳсил 
олдим. Дастлабки меҳнат фаолиятимни 
Шимкент шаҳридаги 3-сонли автокорхонада 
бошлаб, автобус паркида таъмирчи уста 
бўлдим, кейин ўқитувчилик ҳам қилдим.

– Тадбиркорлик фаолиятингизни қачон 
бошладингиз?

– 1991 йили Қозоғистон Республикаси 
мустақилликка эришгач, хусусий тадбиркор-
ликка йўл очилди. Натижада, аввал ёнилғи 
қуйиш шохобчасини очдик, сўнг йирик қу-

рилишларга қўл урдик. Замон талабига мос 
бир неча тўйхонани қуриб, ишга туширдик. 
Ушбу кошоналарда бир вақтнинг ўзида 4-5 
минг аҳолига хизмат қилиш имконияти яра-
тилди. Шунингдек, кўплаб одамларни иш 
билан таъминладим. Кейинчалик 4 қаватли, 
1000 ўринли “Rakhima Plaza” ҳамда 6 қават-
ли “Dur плаза” савдо марказларини барпо 
этиб, ишга туширдик.

Бугунги кунда икки тўйхонани маданий-
маиший хизмат кўрсатиш муассасаларига 
айлантирдик, “Jeti tandir” миллий таомлар 
тамаддихоналарини ташкил этдик. Натижа-
да бир вақтнинг ўзида 1000 одамга хизмат 
кўрсатиш имконига эга бўлдик.

– Халқимиз сизни элпарвар ишбилар-
мон сифатида яхши танийди. Тадбир-
корликда биз билмайдиган яна қандай 
сирлар бор?

– Асосий мақсадимиз – аҳолининг эҳ-
тиёжини қондириш, манфаатларига хизмат 
қилиб, талабларини таъминлаш. Бу бора-
да ҚР Президенти Қасим-Жўмарт Тўқаев: 
“Албатта, тараққиёт йўлимиз доим равон 
бўлавермайди. Ҳеч ким четдан келиб, Қозо-
ғистонни ривожлантириб бермайди. Бунинг 
учун мамлакатимизнинг ҳар бир фуқароси 
замон билан ҳамнафас бўлиши керак”, деб 
бежиз айтмаган. Юртбошимиз “тадбиркор-
лар манфаатлари ҳимоя қилиниши зарур”, 
деб бизни қўллаб-қувватласа, қозоғистон-
лик ҳар бир тадбиркорнинг забт этолмайди-

ган довонлари қолмайди ва бунга ишончим 
комил.

– Суҳбатимиз сўнггида адолатли Қозо-
ғистон ёшларига тилакларингизни бил-
дирсангиз.

– Мустақиллик – Яратганнинг халқимизга 
берган беқиёс эҳсони. Бу шундай неъматки, 
ундан халқимиз ва мамлакатимиз равнақ 
топади.

Сахий, бағрикенг, дили тоза, сўзи ва 
имони бутун, бурчига садоқатли халқимиз-
нинг ҳар бир фарзанди бундай неъматдан 
унумли фойдаланиши керак. Ҳаётда узоқни 
кўзлаб, мулоҳаза билан иш тутиш ўзининг 
ижобий натижаларини бериб келган. Ота-
оналар истеъдодли ва заковатли фар-
зандларини мактаб ва нуфузли олий ўқув 
юртларида малакали билим олишлари учун 
шароит яратишлари зарур.

Шунингдек, айрим касб эгаларига нисба-
тан ҳавас билан қараб, ақл билан ишлашни 
кўзлаган тоза қалбли айрим ўғил-қизлари-
мизга ўз салоҳияти, орзу-истакларини ино-
батга олган ҳолда ҳунар-касб эгаллашла-
рига имконият яратилса, мақсадга мувофиқ 
бўларди.

– Суҳбатингиз учун ташаккур, ишла-
рингизга барака тилаймиз.

Ҳайитмат МУҲИДДИНОВ.

Султонработ қишлоғида таваллуд 
топиб, мактабни, сўнг Қишлоқ хўжалик 
техникумининг чорвачилик бўлимини та-
момлади. 

Меҳнат фаолиятини жамоа хўжалиги 
фермасида бошлаб, 1957-1973 йиллар-
да “Қазиғурт” давлат хўжалигининг “XXI 
партсъезд” бўлимида, сўнг Ленгер шаҳри-
даги автобазада ҳайдовчилик қилди. 1957 
йили давлатга ғалла топшириш режасини 
ошириб бажаришга қўшган ҳиссаси учун 
вилоят комсомол қўмитасининг фахрий ёр-
лиғи, 1958 йили ҚР Компартияси Марказий 
қўмитаси, Олий кенгаш Президиуми, ҚР Ва-
зирлар кенгашининг ташаккурномалари би-
лан мукофотланди. 1989 йили “Меҳнат фах-
рийси” медали билан тақдирланди. 2016 йи-
ли қишлоқ фахрийлар кенгаши раиси этиб 
сайланади. Жамоат ишларида фаоллик 
танитиб, 5та кўчани таъмирлаш, 2та кичик 
ва 1та марказий кўчани асфальтлаш, пиё-
далар йўлакчаси қуришда бош-қош бўлди. 
Қишлоққа сув ва газ олиб келиш ва ўйингоҳ 
қурилишида ҳам жонбозлик кўрсатди. Жа-
моат ишларидаги фаоллиги ва қишлоқнинг 
ижтимоий-иқтисодий тараққиётига қўшган 
ҳиссаси учун “Халқ эҳтироми” медали билан 
тақдирланди. 

Отахон уруш йилларида онасига ёрдам 
бериш учун далада ишлагани, 1953 йили 
қишлоқ электр қуввати билан таъминланга-
ни, бу ишда ўзи ҳам иштирок этгани ҳамда 
клубда ҳамқишлоқларига кино кўрсатгани, 
пахтачилик бригадасида чигит қадалгандан 
бошлаб экинни парваришлагани, терганини 
эслайди. 

– Умрим меҳнатда ўтди, – дейди отахон. 
– Узоқ умр кўриш аввало, Яратганнинг мар-
ҳамати, қолаверса, ҳалол меҳнат, кўнгил 
хотиржамлиги, бағрикенглик, одамларга 
яхшилик қилиш инсон умрини узун ва зий-
натли қилади. Мен ўтаётган умримга шукр 
қиламан. Шунча йил яшадим, ризқ-насибам 
кам бўлмади. Фарзандларим кунимга яраяп-
ти, невара, чевараларим атрофимда парво-
на, давлатимиз мен каби кексаларга ҳурмат, 
эъзоз кўрсатмоқда. Бундан ортиқ бахт йўқ, 
1950 йилда қишлоқда клуб барпо этилди. 
Мустақиллик давригача ёшларнинг севикли 
маскани эди. Қишлоқ фаоллари билан бу 
муҳташам бинода музей очишни режалаёт-

ган эдик. 1990 йили ёнғин чиқиб, режамиз 
амалга ошмай қолди. Лекин тарихий музей 
очиш масаласи ҳамон долзарб. 

– Ёшлигингизга қайтсак...
– Қишлоғимизда бирон бир ишсиз одам 

бўлганини эслай олмайман. Давлат хўжали-
ги, “Фосфор” заводида ишлайдиганлардан 
ташқари ҳунармандлар ҳам кўп эди. Уруш-
дан ногирон бўлиб қайтган ҳамқишлоқла-
рим бекорчи ўтирмай, деб, кетмон, болта, 
белкурак, ўроқ ва бошқа турли қишлоқ 
хўжалигида ишлатиладиган асбобларни 
ясаб сотишарди. Мактаб давримизда Совет 
Иттифоқининг барча шаҳарларига саёҳат 
уюштириларди. Китобга қаттиқ қизиқардик. 
Юқори синфларда “Шарқ юлдузи” журнали-
нинг биронта сонини ҳам ўтказиб юбормай 
ўқирдик. Шу йилларда вилоятимизда ўзбек 
тилида газета чиқса экан, деб орзу қилар-
дик. Мустақиллик туфайли бу орзумиз ҳам 
ушалди.

Турмуш ўртоғи Маҳбуба ая (2020 йили 
вафот этган) кўп йиллар қишлоқ клубида 
киномеханик сифатида фаолият юритган. 
У билан фарзандлари Ўмарали, Малика, 
Марҳабо, Муқаддас, Ҳайдар, Алишер, Акба-
ралиларни эл корига камарбаста инсонлар 
сифатида вояга етказишди. Бугунда 60га 
яқин невара, эваранинг ардоқли бобоси.

– Юртимизда мустақиллик йилларининг 
ҳар кунида кенг қамровли ислоҳотлар 
давом этмоқда ва унутилмас воқеалар, 
бунёд корликлар, янгиланишлар юз бермоқ-
да. Булар ҳар бир юртдошим каби менинг 
ҳам қалбимни фахр-ифтихор туйғуларига 
тўлдирмоқда. Ҳа, биз улкан муваффақият-
ларга давлатимизнинг тинчликпарварлик 
сиёсати, инсон манфаатларини кўзлайди-
ган дастурларини ҳаётга изчиллик билан 
татбиқ этаётганимиз туфайли эришмоқ-
дамиз. Тадбиркорлик соҳаси давлатимиз 
томонидан ҳар томонлама қўллаб-қувват-
ланмоқда. Ўзимизга “давлат бизга нима 
берди”, деган саволни эмас, “биз давлатга 
нима бердик”, деган саволни қўйиш вақти 
келди. Зеро, мен ҳам барча фахрийлар каби 
зиммамга улкан масъулият юкланганини ва 
бу юксак ишончни оқлашим зарурлигини чин 
юракдан ҳис қилиб турибман. Шундай юрт-
да меҳнат қилиш, унинг дунё миқёсидаги 
ютуқларини кўриб қувониш, Ватанимиз мус-
тақиллигини мустаҳкамлаш, ислоҳотларни 
жадаллаштириш ва унинг шон-шуҳратини 
юксалтиришга ўз ҳиссамни қўшишдек бахт 
ёзилгани учун Яратганга шукроналар кел-
тираман.

Меҳ натда, ҳалол-покликда, камтарликда 
ўтказган ҳаёти Раҳмонали Бойматовни эл 
ичида табаррук қилди.            

Б. ДЎСМАТОВА.

Эл ардоқлаган 
инсон

Республика куни арафасида Қозоғистон Республикаси Пре-
зидентининг 2023 йил 16 октябридаги 377-сонли Фармонига 
биноан мамлакатга кўрсатган алоҳида меҳнатлари, фаол жа-
моатчилик хизмати, халқнинг ижтимоий-иқтисодий ва мада-
ний турмуш даражасини яхшилашга, мамлакатлараро дўстлик 
вқа ҳамкорликни мустаҳкамлашга қўшган салмоқли ҳиссаси 
учун Шимкент шаҳар ва вилоятимизнинг бир гуруҳ зиёлилари, 
давлат хизмати, қишлоқ хўжалиги соҳаси, тиббиёт, таълим 
соҳалари ходимлари, аҳолига хизмат кўрсатиш маҳкамалари 
етакчилари ва илғорлари, ишлаб чиқариш ширкатлари раисла-
ри, хусусий тадбиркорлар ва бошқа соҳаларда фаолият юри-
таётган ҳамюртларимиздан бир гуруҳи давлат мукофотлари 
билан тақдирланди. Улар орасида ўзининг уддабуролиги, юк-
сак салоҳияти, заҳматли меҳнати ва юқори ташкилотчилик фа-
зилатлари билан нафақат шаҳримиз, вилоятимиз аҳлига, ҳат-
то республикамизга яхши танилган Абдуқаҳҳор Ҳошим ўғли 
Файзахмедов ҳам бор, у “Достық”ордени билан тақдирланди.

Фидойилик – шарафгa лойиқ


